
Монгол Улсын Их Хурлын 2018 оны намрын ээлжит чуулганы 
Байгаль орчин, хүнс, хөдөө аж ахуйн байнгын хорооны 
10 дугаар сарын 02-ны өдөр /Мягмар гараг/-ийн 
хуралдааны товч тэмдэглэл
 

Байгаль орчин, хүнс, хөдөө аж ахуйн байнгын хорооны дарга Л.Элдэв-Очир ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 19 гишүүнээс 12 гишүүн ирж, 63.2 хувийн ирцтэйгээр хуралдаан 09 цаг 23 минутад Төрийн ордны “Их Эзэн Чингис хаан” танхимд эхлэв. 
 
Чөлөөтэй: Я.Санжмятав, Б.Саранчимэг, А.Сүхбат;
Тасалсан: Б.Бат-Эрдэнэ, Х.Болорчулуун, Г.Тэмүүлэн, Д.Цогтбаатар.

Хэлэлцэх асуудалтай холбогдуулан Улсын Их Хурлын гишүүн Ж.Энхбаяр, Д.Тэрбишдагва, Д.Эрдэнэбат нар үг хэлэв. 

Нэг. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай, Хөдөө аж ахуйн гаралтай бараа, түүхий эдийн биржийн тухай хуулиудад нэмэлт, өөрчлөлт оруулах тухай, Хүнсний бүтээгдэхүүний аюулгүй байдлыг хангах тухай, Эм, эмнэлгийн хэрэгслийн тухай, Эрүүл ахуйн тухай хуулиудад өөрчлөлт оруулах тухай хуулийн төслүүд /Засгийн газар 2018.06.21-ний өдөр өргөн мэдүүлсэн, төслийг хэлэлцэх эсэх/
 

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга М.Энх-Амар, Мал эмнэлгийн ерөнхий газрын даргын үүргийг түр орлон гүйцэтгэгч Д.Түмэндэмбэрэл, Хүнс, хөдөө аж ахуй, хөнгөн үйлдвэрийн яамны Хуулийн хэлтсийн дарга Э.Цолмонжаргал, мөн яамны Бодлого, төлөвлөлтийн газрын Мал аж ахуйн бодлогын асуудал хариуцсан ахлах мэргэжилтэн Г.Сувдаа, Мал эмнэлгийн бодлогын асуудал хариуцсан ахлах мэргэжилтэн Х.Алтангэрэл, Мэргэжлийн хяналтын ерөнхий газрын дарга Н.Цагаанхүү, мөн газрын Хүнсний аюулгүй байдал, хөдөө аж ахуйн хяналтын газрын дарга Ч.Энх-Амгалан нар оролцов. 
 

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны зөвлөх С.Эрдэнэчимэг, Д.Нарантуяа, референт Ц.Рэнцэнтогтох нар байлцав. 
 

Хууль санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Б.Батзориг танилцуулав. 
 

Хууль санаачлагчийн илтгэлтэй холбогдуулан Улсын Их Хурлын гишүүн Д.Эрдэнэбат, Д.Тэрбишдагва, Ж.Энхбаяр, Л.Мөнхбаатар, Г.Мөнхцэцэг нарын тавьсан асуултад Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга М.Энх-Амар, Мал эмнэлгийн ерөнхий газрын даргын үүргийг түр орлон гүйцэтгэгч Д.Түмэндэмбэрэл, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын Мал эмнэлгийн бодлогын асуудал хариуцсан ахлах мэргэжилтэн Х.Алтангэрэл, Мэргэжлийн хяналтын ерөнхий газрын дарга Н.Цагаанхүү нар хариулж, тайлбар хийв. 
 

Улсын Их Хурлын гишүүн Д.Эрдэнэбат, Я.Содбаатар, Б.Батзориг, Д.Тэрбишдагва нар үг хэлэв. 
 

Л.Элдэв-Очир: - Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай, Хөдөө аж ахуйн гаралтай бараа, түүхий эдийн биржийн тухай хуульд нэмэлт, өөрчлөлт оруулах тухай, Хүнсний бүтээгдэхүүний аюулгүй байдлыг хангах тухай хуульд өөрчлөлт оруулах тухай, Эм, эмнэлгийн хэрэгслийн тухай хуульд өөрчлөлт оруулах тухай, Эрүүл ахуйн тухай хуульд өөрчлөлт оруулах тухай хуулийн төслийг Улсын Их Хурлын чуулганы нэгдсэн хуралдаанаар хэлэлцүүлэхийг дэмжье гэсэн санал хураалт явуулъя. 
Зөвшөөрсөн:
11

Татгалзсан:

1

Бүгд:


12

91.7 хувийн саналаар дэмжигдлээ. 
 

Байнгын хорооноос гарах санал, дүгнэлтийг Улсын Их Хурлын гишүүн Г.Мөнхцэцэг Улсын Их Хурлын чуулганы нэгдсэн хуралдаанд танилцуулахаар тогтов.
 

Уг асуудлыг 10 цаг 33 минутад хэлэлцэж дуусав. 

 

Хоёр. Ургац хураалтын явц, хэрэгжүүлж буй ажлын талаарх Хүнс, хөдөө аж ахуй, хөнгөн үйлдвэрийн сайдын мэдээлэл

 

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун, мөн газрын Үр тариа, тос, тэжээлийн тарималын үйлдвэрлэлийн асуудал хариуцсан ахлах мэргэжилтэн Б.Одонхүү, Тариалан эрхлэлтийг дэмжих сангийн захирал В.Үнэнбат нар оролцов. 

 

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны зөвлөх С.Эрдэнэчимэг, Д.Нарантуяа, референт Ц.Рэнцэнтогтох нар байлцав. 
 

Ургац хураалтын явц, хэрэгжүүлж буй ажлын талаар Хүнс, хөдөө аж ахуй, хөнгөн үйлдвэрийн сайд Б.Батзориг мэдээлэл хийв. 
 

Мэдээлэлтэй холбогдуулан Улсын Их Хурлын гишүүн Д.Эрдэнэбат, Ц.Гарамжав, Ж.Энхбаяр, Д.Тэрбишдагва нарын тавьсан асуултад Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун нар хариулж, тайлбар хийв. 


Улсын Их Хурлын гишүүн Ж.Энхбаяр, Д.Эрдэнэбат, Д.Тэрбишдагва нар үг хэлэв. 
 

Улсын Их Хурлын гишүүд Хүнс, хөдөө аж ахуй, хөнгөн үйлдвэрийн сайдын мэдээллийг сонсов.
 

Хуралдаан 2 цаг 04 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 11 цаг 27 минутад өндөрлөв. 

МОНГОЛ УЛСЫН ИХ ХУРЛЫН 
2018 ОНЫ НАМРЫН ЭЭЛЖИТ ЧУУЛГАНЫ 
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 
10 ДУГААР САРЫН 02-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 


Л.Элдэв-Очир: - Байнгын хорооны эрхэм гишүүдийн энэ өдрийн амгаланг айлтгая. Байнгын хорооны ирц бүрдсэн тул Байгаль орчин, хүнс, хөдөө аж ахуйн байнгын хорооны 2018 оны 10 дугаар сарын 02-ны өдрийн хуралдаан нээснийг мэдэгдье. 

Байнгын хорооны өнөөдрийн хуралдаанаар хэлэлцэх асуудлыг Та бүхэнд танилцуулъя. Хэлэлцэх асуудал. 
Монгол Улсын Засгийн газраас 2018 оны 6 сарын 21-ний өдөр өргөн мэдүүлсэн. Нэгдүгээрт нь, Мал амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл. 

Хоёрдугаарт нь, Хөдөө аж ахуйн гаралтай бараа, түүхий эдийн биржийн тухай хуульд нэмэлт, өөрчлөл оруулах тухай хуулийн төсөл. 


Гуравдугаарт нь, Хүнсний бүтээгдэхүүний аюулгүй байдлыг хангах тухай хуульд өөрчлөлт оруулах тухай хуулийн төсөл. 


Дөрөвдүгээрт нь, Эм, эмнэлгийн хэрэгслийн тухай хуульд өөрчлөлт оруулах тухай хуулийн төсөл. 


Тавд, Эрүүл ахуйн тухай хуульд өөрчлөлт оруулах тухай хуулийн төслүүдийн хэлэлцэх эсэх асуудлыг хэлэлцэнэ. 


Хэлэлцэх асуудалтай холбогдуулж саналтай гишүүд товчлуураа дарж нэрсээ өгнө үү. Д.Эрдэнэбат гишүүнээр тасалъя. Ж.Энхбаяр гишүүний микрофоныг өгье. 

Ж.Энхбаяр: - Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн өнөөдрийн яг дэглэм ямар байна? Өнөөдөр яг энэ шалгалт, зөвшөөрөл олгох, нэвтрүүлэх, экспортлох, импортлох энэ үйл явдал энэ нэг талдаа Хүнс, хөдөө аж ахуйн яамны дэргэдэх байгууллагууд нэг зөвшөөрөл, бичиг цаас өгдөг нэг хувилбар. Мөн Улсын мэргэжлийн хяналтын газрын Улсын байцаагч нарын давхар ийм зөвшөөрлийг ийм давхардсан ийм процессууд их олон зүйл дээр давхцаж гараад байгаа. Тэгэхээр энийг нэг сайн тайлбарлаадахаач. Энэ хуулиар нэг мөр нэг ойлголтыг нэг тодорхой болгох шаардлага байгаа юм. 

Л.Элдэв-Очир: - Ж.Энхбаяр гишүүн ээ, хэлэлцэх асуудлаа батлах гэж байгаа бид хэд. Хэлэлцэх асуудлаа баталчихаар би дараа нь ажлын хэсгийг танилцуулаад тэгээд хэлэлцэх асуудал руугаа оръё. 

Ж.Энхбаяр: - Миний асуулт энэ шүү. Тэр процессыг тайлбарлаадах. Ямар хүндрэл гараад байгаа юм. Яаж зохицуулж байгаа гэдгийг нэг. 

Л.Элдэв-Очир: - За баярлалаа. Д.Тэрбишдагва гишүүний микрофоныг өгье. 


Д.Тэрбишдагва: - Хэлэлцэх асуудалтай санал нэг байгаа. Хэлэлцэх ёстой гэж бодож байгаа. Зүгээр хэлэлцэх асуудлаас гадна Байнгын хороо намрын чуулганы анхны хуралдааныг хийж байгаа учраас хоёр гурван зүйлийг бас нэг анхаарч үзээч гэж Байнгын хороон даргад хэлмээр байна. 

Нэгдүгээрт, намрын энэ ургацын балансын асуудлыг бид нэг Байнгын хороон дээр ойрын хугацаанд ярьж энэ хүнс, хөдөө аж ахуйн салбарын хамгийн чухал асуудал энэ ургацын балансынхаа асуудлыг. Цаашдаа үрийн асуудал. Мөн энэ ямар дэмжлэг туслалцаа хэрэгтэй байгаа юм. Энэ чинь одоо хүйтэрчихлээ. Хуучин бол цэрэг, оюутан гээд л ингээд баахан хүмүүсийн дэмжлэг туслалцаа авч байсан. Энэ дэмжлэг энэ тэр байдаг юм уу, үгүй юм уу? Тэгэхгүй бол энэ тариаланчид чинь өдөр шөнөгүй ажиллаад цаашдаа бол бараг нойртой нойргүй ажиллаж байна шүү дээ. Тэгэхээр энэ чинь аюул осол аваараас авхуулаад зөндөө асуудал байгаа байх. Тийм ураас ургацын балансын асуудлыг яримаар байна. 

Хоёрдугаар асуудал бол энэ малын тоо 80 сая болох гээд байна гээд л яригдаад байна. Тэгээд би бол статистикийн тоон дээр итгэдэггүй. Статистик бол ерөөсөө одоо бол зүгээр өрөөнөөс тоо авдаг болсон шүү дээ. Тийм учраас Байнгын хороо одооноос энэ Байнгын хороо болон яам энэ статистикийн тоо мэдээн дээр давхар хяналт шалгалт хийж дахиж шалгаж байхгүй бол ерөөсөө одоо бол ер нь нэг ч зөрчил гарахаа больсон. 

Би өмнөх Байнгын хорооны хурал дээр хэлж байсандаа. “Нийслэл хүү” кинон дээр одоо хоёрхон тэмээ нуухад олдог байсан бол. Одоо тэр чинь 25 сая хүрэхгүй малтай байлаа шүү дээ. Тэгэхэд чинь одоо 80 сая малтай мөртлөөсөө нэг ч төлийн зөрчил гарахгүй тооллоготой болоод байгаа шүү дээ. Тэгэхээр энэ дээр бол энэ тооллогын ажлыг бол зөв зүйтэй болгож үнэхээрийн 80 сая малтай байгаа юм уу, үгүй юм уу? Энэ чинь банкны хүү, банкнаас зээл авах. Тэгээд л янз янзын ноос, ноолуурын урамшууллаас авхуулаад янз янзын л яриа хөөрөө болох юм. Тийм учраас малын тооллого дээр Байнгын хороо анхаарч, яам анхааралдаа авч энэ давхар тооллого гэдэг юм уу, давхар хяналт тавьж байхгүй бол энэ малын тооллого чинь зөв буруу нь ойлгогдохгүй нэг ийм асуудлыг яриачээ гэж. 

Гуравдугаарт нь, энэ хотын түгжрэлтэй холбогдуулаад энэ Байнгын хороон дээр нэг ярих асуудал байна. Ойрын хугацаанд авч хэлэлцмээр байна. Энэ Хүнсний аюулгүй байдлын тухай хууль, хүнсний хяналтын тухай асуудал одоо ингээд яригдана. Хүнсний бүтээгдэхүүний аюулгүй байдлын тухай хууль дээр бол ер нь бүтээгдэхүүний шинээр одоо аль болохоор тээвэрлэлтийн асуудлыг бол зөрчилгүй, хурдан шуурхай хүргэж байх ёстой гэсэн ийм асуудал байдаг л даа. 

Тэгэхээр одоо энэ нөгөө хотын түгжрэл гэсэн үүднээс болоод нөгөө хүнсний бүтээгдэхүүний шинээр тээвэрлэдэг машинуудыг чинь нөгөө яг хязгаарлачихаар хүнсний бүтээгдэхүүн яг одоо ард иргэддээ шинээр очиж чадахгүй нөгөө түгжрэл гэдэг нэрийн доор ингээд байгаа юм. Тэгтэл зүгээр жижиг машинуудын тоо бол 77 хувийг эзэлж байгаа бол хүнсний бүтээгдэхүүний нийлүүлж байгаа машины тоо 0.07 хувь ч байна уу. Нэг тиймэрхүү байж байхад. Тэгээд энэ хүн амын хүнсний аюулгүй байдлаа хангах гэж нэг талаасаа яриад байдаг. Хүн амын хүнсний аюулгүй байдлыг одоо Монголын үндэсний аюулгүй байдлын нэг хэсэг гэж ярьсан мөртлөөсөө түгжрэл нэрийн доор бас нөгөө хэлмэгдүүлнэ гэдэг шиг эргээд нөгөө ард түмэндээ чанартай, шинэлэг хүнс өгч чадахгүй байгаа учраас энэ асуудлыг ойрын хугацаанд Байнгын хороон дээр ажлын хэсэг байдаг юм уу, эсвэл энийг дуудаж дараагийн Байнгын хорооны хурал дээр гэдэг юм уу, эсвэл ингэж энэ хоёр гурван асуудлуудыг ойрын хугацаанд ярих нь зөв байх гэсэн ийм санал хэлж байна. Баярлалаа. 

Л.Элдэв-Очир: - За баярлалаа. Д.Эрдэнэбат гишүүний микрофоныг өгье. 

Д.Эрдэнэбат: - За баярлалаа. Ганцхан энэ хуулийн асуудал хэлэлцэхээс гадна Б.Батзориг сайд ирсэн байна л даа. Сайдын мэдээллийг өнөөдөр сонсохгүй бол энэ цаг хугацаа их давчиж байгаа. Ялангуяа энэ ургац хураалтын асуудлаар. Энэ жил ургац их оройтсон. Их түүхийрч байгаа. Энийг сайд өөрөө мэдэж байгаа байх. 

Өчигдрийн миний авсан мэдээллээр ургац хураалтын явц дөнгөж 30-хан хувьтай байдаг. Маргааш нөгөөдрөөс дахиад тэнгэр муухайрна гэж байдаг. Тэгээд бид нар ер нь нэг 50 хувь ургац авч чадах юм уу, үгүй юм уу байдалтай байж байдаг. Тэгээд Байнгын хороо өнөөдөр энэ дээр бол онцгой анхаарал хандуулмаар байна. Ирэх долоо хоногт ярина гэвэл асуудал оройтно. Би бол тэгж харж байгаа. Энэ тулгамдсан олон асуудлууд үүсэж байгаа. Энийг сайд өөрөө сайн мэдэж байгаа байх. Энийг цаг хугацааны хувьд бол бид хойш нь тавьж болохгүй асуудал байгаа юм. Ялангуяа энэ жил бороо хур ихтэй байснаас болж. Тэгээд намар эрт тэнгэрийн байдлаас цас, хөрснөөсөө болоод маш их хүндрэлүүд учирсан. Энийг ерөөсөө олон нийтэд мэдээлэгдэхгүй байгаа. Болж байгаа л мэтээр яриад байгаа. 

Тэгээд энэ тулгамдсан асуудлуудын талаар авч байгаа шийдлийн талаар тодорхой мэдээллийг хөдөө аж ахуйн сайд өнөөдөр өгөх хэрэгтэй. Бид нар яах вэ эхлээд энэ хуулийн төслийг нь хэлэлцчихье. Мэдээж энэ цаг үеийн асуудлаар тодорхой мэдээлэл өгөх мэргэжлийн улсууд нь сайдад бэлэн байгаа байх гэж найдаж байна. 

Тэгээд өнөөдөр хоёр дахь асуудал болгоод энэ мэдээллийг хэдүүлээ жаахан дэлгэрэнгүй ярьж тодорхой шийдлүүдийг гаргах талаар мэдээлэл сонсъё гэсэн саналтай байна. Тийм учраас хэлэлцэх асуудалд хоёрдугаар асуудал болгож оруулж өгөөчээ гэж хүсэж байна. 


Л.Элдэв-Очир: - За гишүүдэд баярлалаа. Тэгэхээр Д.Тэрбишдагва гишүүний хэлсэн ургацын баланс асуудал гээд. Сая Д.Эрдэнэбат гишүүний хэлсэнтэй ойролцоо ийм санал гарч байгаа учраас хэлэлцэх асуудлын хоёртоо оруулаад явъя гэж бодож байна. Та нөхдөөр санал хураалгана. 

Энэ ургацын баланс бол гарсан. Хүнс, хөдөө аж ахуй, хөнгөн үйлдвэрийн яам бол өдөр өдөртөө бол ургацынхаа баланстай уялдуулаад гүйцэтгэлээ бас одоо гаргаад ингээд чеклээд яваад байгаа гэдгийг бол мэдээлэл байнга ирж байгаа. 

Байнгын хорооноос Хүнс, хөдөө аж ахуй, хөнгөн үйлдвэрийн яаманд Байнгын хороон дээр энэ ургацтай холбоотой мэдээллүүдийг хийгээрэй гэсэн. Бичиг баримтаа хүргүүлчихсэн. Гэхдээ саяын гарсан саналын дагуу өнөөдөр бас хэлэлцэх асуудлын хоёрдугаарт оруулаад энэ мэдээллийг бас сонсох нь зөв өө гэж ингэж бодож байна. 

Малын тоо тооллоготой холбоотой асуудлаар Байнгын хороо бас нэлээн анхаарч байгаа. Өнгөрсөн 5 дугаар сард статистикийн газарт хандаж хяналтын тооллого явуулах төсвүүдийг гаргуулж авсан байж байгаа. Тэр төсвийг тодорхой хэмжээнд орон нутагт нь шийдээд. Ер нь хяналтын тооллогыг Байнгын хороо, Хүнс, хөдөө аж ахуй, хөнгөн үйлдвэрийн яамтай хамтраад хяналтын тооллогоо хийе. 

Ер нь бол жил болгон 5 дугаар сард бол улсын хэмжээнд хяналтын тооллого бол хийгддэг. Энэ дээр нь одоо бас давхар хяналт байдлаар энэ нэг удаагийн хяналтын тооллогыг бас хийх энэ ажлыг зохион байгуулъя гэсэн ийм төлөвлөгөөтэй байгаа. Төсвүүдийг нь статистикийн газраар гаргуулаад авчихсан. Энийг бол одоо бас хийх нь зөв байх. Тэгэхгүй бол бас ард иргэдийн яриад байгаа. За манай зарим гишүүдийн хэлж байгаагаар энэ тоо бол нэлээд бас хөөсрөлттэй тоо. Мал тооллогын явуулж байгаа ажил маань бас чанарын түвшинд бол тааруухан хэрэгждэг. Тэр өрөөндөө сууж байгаад, контортоо сууж байгаа тоогоо гаргачихдаг гэсэн энэ асуудлууд бас нэлээд яригдаж байгаа учраас энэ асуудал дээр бас онцгой анхаарч ажиллая. 

Хотын түгжрэлтэй холбоотой асуудлуудаар Улаанбаатар хотоос гаргаж байгаа шийдвэртэй холбогдуулж бас тодорхой мэдээллүүдийг авсан. Сая Д.Тэрбишдагва гишүүний хэлсэн энэ одоо 0.07-хон хувийг эзэлдэг юм бол одоо заавал эд нар дээр нь хязгаарлалт тавьж ингэж цагийн тохиргоо хийх хэрэг байна уу, үгүй юу гэдэг асуудал. 

Тэр нөхдийн гаргасан тооцоогоор бол яах аргагүй хотын хөдөлгөөнд хүндрэл учруулж байгаа. Бүр тэр битгий хэл одоо энэ түгжрэлийн 30.0 хувийг одоо энэ түгээлтийн машинууд үүсгэж байна гэсэн энэ асуудлуудаар хариу өгч байгаа. Яах аргагүй нөгөө одоо бараа, бүтээгдэхүүнийг хүлээж авч байгаа дэлгүүр, үйлчилгээний газрууд нь бараа татаж байгаа хүлээн авах зориулалтын талбай, зогсоол байхгүйтэй холбогдуулаад замын нэгдүгээр эгнээ, явган зорчигчийн зам дээр одоо энэ асуудлууд хүндрэл үүсгэж энэнээс болоод одоо хотын түгжрэлд бас 30 хүртэл хувийн хүндрэл учруулж байна гэсэн ийм зүйл байгаа. 

За ингээд. За Д.Тэрбишдагва гишүүний микрофоныг өгье. 


Д.Тэрбишдагва: - Энэ Н.Цагаанхүү дарга чинь ороод ирлээ. Та бүгд ч анхаарах юм байгаа биз. Хотын удирдлагууд анхаарах юм байгаа биз. Энэ хотын хөдөлгөөний. Би энд судалгаа байна л даа. Нийслэлийн авто машины 77.0 хувийг бол суудлын автомашинууд эзэлж байгаа юм. Яг одоо энэ Улаанбаатар хотын нөгөө яг энэ хязгаарлалтад ороод байгаа III, IV хороолол, Их тойруу гэсэн газарт бол 0.44 хувь. Зүгээр түгээлтийн машин эзэлж байхад. 30.0 хувь биш. Ийм буруу тооцоо гаргаад байна л даа энэ чинь. Төрийн бус байгууллагуудаас гаргуулсан. Яг мэргэжлийн улсуудаар гаргуулсан. 

Энэ бол зүгээр энэ ямар нэг үйлдвэр, аж ахуйн газрыг хамгаалаад байгаа юм биш ээ. Энэ чинь олон үйлдвэр, аж ахуйн газрын эрх ашиг, түүний цаана ажиллаж байгаа ажилчдын эрх ашиг. Дээрээс нь хамгийн чухал нь бол энэ ард иргэдийн хүнсний хангамжийн асуудал. Цаг хугацаанд нь өгөхгүй бол энийг чинь. Тэгвэл одоо жижиг машинаар яваад л гурав дөрвөн дахин жижиг машины тоо нэмэгдэнэ. Дээрээс нь зүгээр нөгөө албан ёсны зөвшөөрөлтэй хөргөлттэй биш машинуудаар зөөнө. Ийм нэг сөрөг үр дагаврыг та бүгд маань энийг анхаарч үзээд Байнгын хороон дээрээ шаардлагатай бол хотын удирдлага, мэргэжлийн хяналтын нөхөдүүдийг энд авчирч баймаар байна. 

Энэ тооллогын юунд анхаарч байгаад баярлаж байна дарга аа. Тэгэхдээ энд зүгээр төрийн байгууллага, төрийн бус байгууллагаас гадна энэ төрийн бус байгууллагуудыг бас оролцуулах. Энэ тооллогынхоо ажлын хэсэгт оролцуулахыг цаашдаа ажлын хэсэг байгуулахдаа анхаараарай гэж хүсэж байна. Баярлалаа. 

Л.Элдэв-Очир: - За баярлалаа. Тэгэхээр анхааръя Д.Тэрбишдагва гишүүн ээ. Би бас хотынхонтой нэлээн холбоотой байгаад байгаа. Мэдээллүүдийг доор бүрд нь аваад. Ер нь бол зүгээр эзэлж байгаа машиных нь тоо хэмжээ бага боловч яг түгжрэлд үзүүлж байгаа нөлөөлөл нь 30.0 хувь гэж яриад байх шиг байгаа юм. Би энийг сайн нягтлаад бас танд хариу өгье. 

Тэгэхээр хэлэлцэх асуудлынхаа хоёр дахь асуудлыг бол бүгдээрээ ургацын мэдээлэлтэй, хөдөө аж ахуйн салбарын тулгамдсан асуудлуудын мэдээллийг Б.Батзориг сайд хийнэ гэдгээр оруулъя. 


Ер нь энэтэй холбогдуулаад бас нэг зүйлийг хэлэхэд ирэх долоо хоногт Ерөнхий сайд газар тариалангийн бүс нутагт ажиллахаар байгаа. Энэ үеэр манай Байнгын хороо ирэх долоо хоногийн Байнгын хорооныхоо хурлыг Дархан хотод зохион байгуулаад. 
Ер нь одоо энэ тулгамдаад байгаа, гишүүдээс тавьж байгаа саналын дагуу. Жишээлбэл, одоо манай Д.Эрдэнэбат гишүүн бол тариалангийн бүс нутаг, энэ алтны уурхайтай холбоотой асуудлуудаар Байнгын хороо одоо тэр бүс нутагт ажилламаар байна гэсэн санал байгаа. Энэ саналуудыг үндэслээд. Мөн одоо энэ ургац хураалтын байдлыг бол манай Ж.Энхбаяр гишүүн бас нэлээн анхаарч. 
Цаашид авах арга хэмжээнийхээ асуудлаар. Одоо болж байгаа, болохгүй байгаа асуудлуудаар. Тариалангийн бүс нутаг дээр бас гарч байгаа ойр зуурын хэл ам, маргаантай асуудлыг бас газар дээр нь очиж үзэх. Цаашид одоо бас засаж залруулах зүйл юм байна вэ гэдэг асуудлаар Байнгын хороо бол ирэх долоо хоногийн гурав дахь өдөр юм уу, Мягмар гарагт одоо Дархан, Сэлэнгийн бүс нутагт ажиллая гэсэн ийм урьдчилсан төлөвлөгөө гаргаж байгаа. Энийг нягтлаад Байнгын хорооны гишүүддээ хүргэе. Тэгээд Дархан, Сэлэнгийн бүс нутагт ажиллана. 

Зүгээр сая чуулганы завсарлагааны үеэр одоо бас энэ Байнгын хороон дээр Д.Эрдэнэбат гишүүний тавьсан саналын дагуу энэ тариалангийн бүс нутагт ажиллах байсан боловч гишүүдийн маань ирц бас хангалтгүй байсан учраас явж амжсангүй. Одоо цаг алдалгүй ирэх долоо хоногоос хойшлуулалгүй энэ асуудлыг бас зохион байгуулъя. 

Ингээд хэлэлцэх асуудлынхаа хоёрдугаарт Хөдөө аж ахуйн салбарын тулгамдаж байгаа асуудал, ургац хураалтын байдлын талаар Хүнс, хөдөө аж ахуй, хөнгөн үйлдвэрийн сайд Б.Батзоригийн мэдээллийг сонсоно гээд хоёр дахь асуудлаа, хоёр асуудлаа батлах уу? За гишүүд гараа өргөе. Баталъя гэсэн саналын томьёоллоор санал хураачихъя. Хоёр асуудлаа баталъя. Санал хураалт. 

Санал 81.8 хувиар дэмжигдлээ. 
Нэг. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2018.06.21-ний өдөр өргөн мэдүүлсэн, төслийг хэлэлцэх эсэх/

Хэлэлцэж байгаа асуудалтай холбогдуулан Хуралдаанд оролцож байгаа албан тушаалтнуудыг танилцуулъя. Албан тушаалтнуудын маань нэр хаана байна. М.Энх-Амар дарга ирсэн байна. Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга. Д.Түмэндэмбэрэл дарга. Мал эмнэлгийн ерөнхий газрын дарга. Э.Цолмонжаргал Хүнс, хөдөө аж ахуй, хөнгөн үйлдвэрийн яамны Хуулийн хэлтсийн дарга, Г.Сувдаа Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн. Х.Алтангэрэл Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн. Н.Цагаанхүү Мэргэжлийн хяналтын ерөнхий газрын дарга. Наана нь хэн байна? Ч.Энх-Амгалан дарга байна уу? Ч.Энх-Амгалан. За Мэргэжлийн хяналтын газрын дарга. Газрын газрын дарга. Хэлтсийн дарга. За ийм хүмүүсийн бүрэлдэхүүнтэй ажлын хэсэг өнөөдрийн хуралдаанд оролцож байна. 

За ингээд хуулийн төслийн талаар Улсын Их Хурлын гишүүн, Засгийн газрын гишүүн, Хүнс, хөдөө аж ахуй, хөнгөн үйлдвэрийн сайд Б.Батзориг танилцуулна. 


Б.Батзориг: - Байнгын хорооны дарга, Улсын Их Хурлын эрхэм гишүүд ээ, 


Монгол Улсын Их Хурлаас 2017 оны 12 дугаар сард баталсан Малын генетик нөөцийн тухай, Мал, амьтны эрүүл мэндийн тухай хуулийг хэрэгжүүлж эхэлсэнтэй холбоотойгоор Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хууль, Эм, эмнэлгийн хэрэгслийн тухай хууль, Хүнсний бүтээгдэхүүний аюулгүй байдлыг хангах тухай хууль, Эрүүл ахуйн тухай хууль, Хөдөө аж ахуйн гаралтай бараа, түүхий эдийн биржийн тухай хуульд гарч байгаа зөрчил хийдлийг арилгах шаардлага үүсэж байна. Иймд нэр бүхий хуулиудад нэмэлт, өөрчлөлт оруулах тухай хуулийн төслийн үзэл баримтлал, дагалдах хуулийн төслүүдийг хэлэлцэх эсэх асуудлыг хэлэлцэж өгнө үү. 


Анхаарал тавьсанд баярлалаа. 


Л.Элдэв-Очир: - За Б.Батзориг сайдад баярлалаа. Хэлэлцэж байгаа хуулийн төсөлтэй холбогдуулан асуулт асуух гишүүд товчлуураа дарна уу? Г.Мөнхцэцэг гишүүнээр асуултыг тасалъя. Д.Эрдэнэбат гишүүний микрофоныг өгье. 


Д.Эрдэнэбат: - Энэ тодруулаадахъя. Энэ хуулиудыг бүгдийг нь хамтад нь хэлэлцэж байна уу? 


Л.Элдэв-Очир: - Тийм. 


Д.Эрдэнэбат: - Бүх хуулиудыг. Тийм ээ. Би энэ дээр нэг юм асуух гэсэн юм. Энэ Амьтан, ургамлын гаралтай түүхий эдийн бүтээгдэхүүнийг улсын хилээр нэвтрүүлэх үеийн хорио цээрийн хяналт шалгалтын тухай гэж байгаа юм. 


Энд миний ойлгосноор бичсэнээр бол Улсын мэргэжлийн хяналтын газар уг нь урьд нь шалгаж байсан юм байна. Хорио цээрийн асуудлыг. Хилээр нэвтрүүлэх. Одоо энэ хуулийн өөрчлөлтөөр бол мал эмнэлгийн асуудал эрхэлсэн төрийн захиргааны төв байгууллагын санал гээд хоёр дахь байгууллага орж ирж байна. Давхардаж орж ирж байгаа байхгүй юу. 

Тэгэхээр нөгөө бидний яриад байдаг нөгөө хүнд суртал чинь нэмэгдээд байгаа юм биш үү. Би зүгээр ойлгож байна. Одоо шинэ хууль гарсан. Мал эмнэлгийн асуудал өөрчлөгдсөн. Төрийнх болсон. Зохицуулалт руу орсон. Тэгээд одоо мэргэжлийн хяналт энэ хоёр хамтарна гэхээрээ тус тусдаа өөр зорилготой байгууллага юм уу? Заавал одоо хамтарч юмыг хийх ёстой юм уу? Одоо нэг байгууллагын санал авдаг байсан бол одоо хоёр байгууллагын санал авах юм уу? Энийг надад нэг тодруулж өгөөчээ. Хэрвээ ийм байдал үүсэх юм бол энэ хууль чинь нэг байгууллага нэмэгдсэнээр төрийн дахиад нэг шат дамжлага буюу хүнд суртал нэмэгдэж байна гэж уншигдана. Тэгэхээр энэ дээр надад нэг тайлбар өгөөчээ гэж. 

Хоёрдугаарт, энэ нэг Эм, эмнэлгийн хэрэгслийн тухай хуульд өөрчлөлт оруулах гээд энэ ороод иржээ. Эрүүл мэндийн асуудал эрхэлсэн төрийн захиргааны төв байгууллага гэвэл би хүн эмнэлгийн тухай ойлгож байгаа. Эмийн тухай гэхээрээ хүний эмийн тухай ойлгож байгаа. Тэгтэл Эм, эмнэлгийн хэрэгслийн тухай хуульд өөрчлөлт оруулах тухай хуульд мал амьтны эрүүл мэндийн асуудал хариуцсан төрийн захиргааны байгууллагын дэргэд малын эмийн асуудал хариуцсан зөвлөлийг эрүүл мэндийн асуудал эрхэлсэн төрийн захиргааны төв байгууллагын дэргэд байгуулна гэсэн байх юм. Энэ одоо юу гэсэн үг юм. Одоо өөрөөр хэлбэл хүний эрүүл мэнд, эмийн асуудлыг малтай цуг байж болно гэсэн үг юм уу? Энийг надад нэг тайлбар өгөөч. Би ийм хоёр асуултыг асууя. Дараа нь би саналаа хэлье. 

Л.Элдэв-Очир: - За хэн тайлбар өгөхөөр байна. Х.Алтангэрэл дарга. Хэддүгээр микрофон байна? 1 дүгээр микрофон. 

Х.Алтангэрэл: - Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн Х.Алтангэрэл. Д.Эрдэнэбат гишүүний асуултад хариулъя. 

Мал, амьтан, ургамал, тэдгээрийн гаралтай түүхий эд бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуулийн 5.1, 5.1.3 дээр бол одоо энэ өөрчлөлтүүдийг оруулж байгаа. 


Ерөнхийдөө Мал, амьтны эрүүл мэндийн тухай хууль батлагдсанаар энэ хорио цээрийг тогтоох энэ асуудал маань бол ерөнхийдөө мал эмнэлгийн арга хэмжээ, урьдчилан сэргийлэх, тэмцэх арга хэмжээ маань бол улсын хэмжээнд бол Хүнс, хөдөө аж ахуй, хөнгөн үйлдвэрийн яамны Мал эмнэлгийн ерөнхий газар, аймгийн түвшинд бол одоо аймгийн мал эмнэлгийн газар, суманд бол Мал эмнэлэг, хөгжлийн тасаг бол үйл ажиллагаа өмнө нь явуулж байгаа. 


Тэгэхээр энэ дээр бол ерөнхийдөө мэргэжлийн. Олон улсад ч гэсэн мэргэжлийн байгууллагууд бол тодорхой энэ мал эмнэлгийн байгууллага бол энэ баталгаажуулалтыг бол гаргаж байдаг. За тэр үндсэн тэр судалгаа, шинжилгээн дээр үндэслэсэн тэр баталгаажуулалт дээрээ тулгуурлаж мэргэжлийн хяналтын байгууллагууд бол энэ дүгнэлтээ хийж байх ёстой. Тэр утгаараа бол энэ өөрчлөлтийг бол нэгдүгээрт хийсэн байгаа. 

Дараагийн нэг асуудал болохоор Эм, эмнэлгийн хэрэгслийн тухай хууль дээр бол за өмнө нь бол одоо энэ Эм, эмнэлгийн хэрэгслийн тухай хууль дээр бол одоо ерөнхийдөө эм, эмнэлгийн хэрэгслэл, мал эмнэлэг маань үндсэндээ хүн эмнэлэгтэйгээ бол нэг хуулийн зохицуулалтаар энэ эмийн зохицуулалт нь бол явагдаж байдаг. Тэгээд өмнө нь бол одоо энэ дээр бол эрүүл мэндийн болон за хөдөө аж ахуйн асуудал хариуцсан төрийн захиргааны төв байгууллага бол энэ эмийн зөвлөл нь бол энэ дэргэдээ байна гэсэн ийм юугаар орж байсан. Тэгэхээр цаашдаа бол шинэ хуулиараа бол одоо энэ зохицуулалтаа бол зөвхөн одоо эрүүл мэндийн асуудал эрхэлсэн төрийн захиргааны төв байгууллагын дэргэдээ хүний эмийн салбар зөвлөл нь. За мал, амьтны эрүүл мэндийн асуудал хариуцсан буюу Мал эмнэлгийн ерөнхий газрынхаа дэргэд малын эмийн салбар зөвлөл нь одоо ажиллахаар тус тус ингэж хуульд нэмэлт, өөрчлөлт оруулж байгаа юм. 

Л.Элдэв-Очир: - Д.Эрдэнэбат гишүүний микрофоныг өгье. Тодруулах. 1 минут. 

Д.Эрдэнэбат: - Би нэг юм ойлгосонгүй. Одоо урьд нь бол Хөдөө аж ахуйн яам мал, амьтны эрүүл мэндийн асуудал хариуцсан төрийн захиргааны төв байгууллага гэж байсан байна. Тийм үү? Тэрний дэргэд малын эм хариуцсан зөвлөл байжээ гэж. Одоо яасан юм? Мал, амьтны эрүүл мэндийн асуудал хариуцсан төрийн захиргааны байгууллагын дэргэд малын эм асуудалд хариуцсан байх юм уу? Яагаад яамныхаа хажууд байгаагүй юм. Нэг нь яахаараа эрүүл мэндийн асуудал эрхэлсэн төрийн захиргааны төв байгууллага. Нөгөөдөх нь яаман дээрээ байсан юмыг заавал яамыг нь мал эмнэлгийн дэргэдэх зөвлөл шиг тийм шаардлага байсан юм уу? Нэг эсвэл өөр байгууллага хариуцаж байсан юм уу? Төрийн захиргааны зүгээр төв биш зүгээр байгууллага хариуцаж. Чи сая нэг яам хариуцаж байсан гэж ярилаа шүү дээ. Тэрийг нэг тодруул. 

Л.Элдэв-Очир: - За тодруулга. 1 дүгээр микрофон. Х.Алтангэрэл дарга. 

Х.Алтангэрэл: - Д.Эрдэнэбат гишүүний асуултад хариулъя. Энэ өмнө нь бол манай Хүнс, хөдөө аж ахуй, хөнгөн үйлдвэрийн яамны Мал аж ахуйн бодлогын хэрэгжилтийг зохицуулах газар дээр одоо эмийн салбар зөвлөл байсан. Энэ дээр дандаа ерөнхийдөө мэргэжлийн бус ийм чиглэлийн улсууд бол малын эмийг бүртгэх, энэ дээр одоо эм, эмнэлгийн хэрэгслийн тухай, импортын гэрчилгээ олгох ийм асуудал бол зохицуулалттай явж байсан. 


Цаашдаа бол энийг нь ерөөсөө нэгдсэн Мал эмнэлгийн ерөнхий газар дээр энэ мэргэжлийн улсууд ингээд аваад явах нь зөв юм байна гэдэг талаасаа энэ Мал эмнэлгийн эрүүл мэндийн хууль дээр бол хуульчилж өгсөн байгаа. 


Л.Элдэв-Очир: - Хариулт болсон уу? Тийм ээ. За би энд бас энэ Д.Эрдэнэбат гишүүний асуусан нэгдүгээр асуулттай холбогдуулаад Мэргэжлийн хяналтын газрын дарга Н.Цагаанхүү даргын микрофоныг өгөх гэж байна. Яагаад вэ гэхээр мэргэжлийн хяналтын газраас яг энэ саяын асуудалтай холбогдуулаад саналаа бол хүргүүлсэн юм байна хуулийн төсөлд. Гэхдээ энэ санал нь одоо бас тодорхой хэмжээгээр тусгагдаагүй байна гэдэг асуудал ярьсан учраас өнөөдрийн энэ хуралдаанд бас урьж оруулж байгаа юм. 

Тэгэхээр энэ дээр бас мэргэжлийн хяналтын газар өөрийнхөө байр суурийг, саналаа бас нэг хэлбэл бүгдээрээ бас хэлэлцүүлэг маань их зөв болох болов уу гэж бодож байна. 4 дүгээр микрофон. Н.Цагаанхүү дарга. 

Н.Цагаанхүү: - Байнгын хорооны дарга, гишүүдийн энэ өдрийн амар амгаланг айлтгая. 


Мэргэжлийн хяналтын ерөнхий газар, Улсын ерөнхий байцаагчийн хувьд тухайн хуулиуд дээр зарчмын шүүмжлэлтэй хандаж байгаа. Нэгдүгээрт. Түрүүн Д.Эрдэнэбат гишүүн хэлсэн. Бид аж ахуйн нэгж, байгууллага, түүний үйлдвэрлэж байгаа түүхий эд, бүтээгдэхүүн, малчдынхаа гар дээрээс гарч байгаа мах, хөдөө аж ахуйн гаралтай түүхий эд, бүтээгдэхүүнийг бид экспортлох, ард иргэдэд хүнд суртал, чирэгдэлгүй үйлчлэх, давхардлыг арилгах одоо энэ байр суурь дээр байгаа. 


Өнөөдөр Мэргэжлийн хяналтын ерөнхий газраас гарч байгаа хилээр нэвтрүүлэх үеийн экспорт, импортын мэдэгдлийг дээд тал нь 24 цагийн хугацаанд бид нар гаргаж шийдвэрлэж байна. Нөгөөтэйгүүр энэ хуулийг өөрөө багц хууль гэж 5 сарын 08-нд Мэргэжлийн хяналтын ерөнхий газраас санал авсан. Бид Шадар сайдын ажлын албанд уламжлуулаад энэ хуулийн төсөл дээр саналаа хүргүүлсэн. 

Өнөөдөр эргээд бид нараас дахиж энэ хууль Засгийн газрын хуралдаанаар Засгийн газраар хэлэлцэгдээд Их Хурлын дэгийн тухай хууль болон бусад одоо хууль боловсруулах аргачлал болоогүй байна гэдэг үндэслэлээр буцаагдсан юм билээ. Тэгээд өнөөдрийг хүртэл энэ ажлын хэсэгт Мэргэжлийн хяналтын ерөнхий газраас нэг ч албан тушаалтныг энэ хууль боловсруулж байгаа ажлын хэсэгт оролцоогүй, оруулаагүй. Энэ дээр шүүмжлэлтэй хандаж байна. 

Хоёр. Өнөөдөр энэ одоо практик дээр мэргэжлийн улсууд энэ урт нэртэй хууль гэж яриад байгаа юм. Амьтан, ургамал тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хууль. 

За та нөхдийн маань гар дээр ирсэн энэ багц хуулиудын танилцуулгын хоёрдугаар нүүрний дээрээс хоёр дахь абзацад. Биш ээ. Гуравт нь байсан уу. Энэ ерөөсөө малчны хотхон дотор малыг эрүүлжүүлэх, үйлдвэр хүртэлх процессыг салбарынх нь хувьд хяналт тавьж малаа эрүүлжүүлье. Малаа урьдчилан сэргийлье. Вакцинжуулъя. Малчиддаа одоо бусад төрийн үйлчилгээг хүргэе л гэж байгаа. Энэнээс цааших үйлдвэрээс гарсан бараа, бүтээгдэхүүн, малын гаралтай түүхий эд, бүтээгдэхүүнийг улсын хилээр нэвтрүүлэх үе нь мэргэжлийн. Салбарын хяналт буюу дотоодын хяналт, дээр нь мэргэжлийн хяналт гэдэг хоёр ухагдахуун ойлголтыг нэгдүгээрт ялгаж ойлгох ёстой юм гэсэн ийм байр суурьтай байгаа. 

Гуравдугаарт нь, урт нэртэй хуулийг би түрүүн дурдаад өнгөрлөө. Энэ Мал амьтан, ургамал, тэдгээрийн гаралтай түүхий эд бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хууль.

Өнөөдөр би ойлгохгүй байна. Түрүүн гишүүн ярьж байна лээ. Өнөөдөр Замын-Үүд юм уу, Гашуун Сухайт боомт дээр мал эмнэлгийн агентлаг цуг очиж дахиж бүтэц хийж давхар хянах асуудал яригдаж байна уу, эсвэл салбарынхаа хяналтыг дотоодын хорио цээр гэдэг асуудлаар. Би одоо өчигдөр Мал эмнэлгийн агентлагийн даргатай ярьж байсан. Та нөхөд дотоодынхоо хорио цээр буюу дотооддоо эмчлэх, эдгэрүүлэх, малаа урьдчилан сэргийлэх асуудлаа хий. Өнөөдөр Үндэсний аюулгүй байдлын тухай хууль, Хилийн тухай хуулиар хил дээр байх дөрвөн байгууллагыг томьёолоод өгчихсөн. Тэгтэл энэ дээр Хилийн тухай хууль дээр бас өөрчлөлт оруулах тухай юмнууд орж ирэх ёстой байхгүй юу. 

Тэгээд энэ хууль нь өөрөө ингээд бодлогын болон одоо хил дээр хяналт тавих асуудал дээр процессын асуудал дээр мэргэжлийн хяналтын гэсний өмнө хөдөө аж ахуйн асуудал хариуцсан төрийн захиргааны байгууллага оруулна гээд ингээд. Тэгээд мэргэжлийн хяналтын байгууллага 5 сарын 08-нд явуулсан санал дээрээ энэ хуулийн үзэл баримтлалыг бүхэлд нь дэмжихгүй гэдэг санал өгсөн. Тэгээд тэрнээс хойш одоо өнөөдөр нэг улирал буюу 3 сар болж байхад энэ ажлын хэсэгт одоо манай нөхдүүдээс мэргэжлийн хүмүүс нь оролцсонгүй. Өнөөдөр мал эмнэлгийн агентлаг байгуулагдаад мэргэжлийн хяналтад байсан байцаагч ажилтнуудыг бас тэнд очиж ажиллуулж байна. 

Л.Элдэв-Очир: - Н.Цагаанхүү даргад баярлалаа. Энэ нэлээ бид хэд сайн хэлэлцэж батлахгүй бол ийм давхцал маргаан дагуулсан асуудлаас үүсээд тодорхой хугацааны дараа бас одоо өөрчлөлт оруулах асуудал яригдаж магадгүй байгаа юм. Тийм учраас би 1 дүгээр микрофон дээр. Өгөөдөх дөө. 1 дүгээр микрофон дээр Мал эмнэлгийн газрын дарга. 

Д.Түмэндэмбэрэл: - Улсын мал эмнэлгийн ерөнхий газрын даргын үүргийг түр орлон гүйцэтгэгч Д.Түмэндэмбэрэл. 

Энэ хууль дээр бол бид Мал, амьтны эрүүл мэндийн тухай хуульд орсон өөрчлөлтийг л бас өгөгдсөн үүргийн дагуу өөрчлөлтийг оруулж байгаа. Н.Цагаанхүү даргатай бол санал нэг байгаа. Бид бол харилцан асуудлыг ойлгоод явж байгаа. 


Мал, амьтныг эрүүл болсон тухай, эрүүл бүсээс бэлтгэгдсэн тухай олон улсын гэрчилгээг Мал эмнэлгийн ерөнхий газар, тухайлбал салбарын ерөнхий байцаагч миний бие, аймагт аймгийн салбарын байцаагч олгож байгаа юм. Өөрөөр хэлбэл бидний саналыг үндэслэн импорт хилээр дамжин өнгөрүүлэх гэрчилгээг бичих эрх нь манай мэргэжлийн төрийн хяналтын байгууллагын эрх үүрэг хэвээрээ байгаа шүү дээ. Энэ дээр бол ямар нэгэн асуудал байхгүй. 

Хуулийн 31.3.1 дээр мал эмнэлгийн байгууллагын мал эмнэлгийн гэрчилгээг үндэслэн мэргэжлийн хяналтын байгууллага импорт, экспортын гэрчилгээ олгоно гээд тодорхой заачихсан байж байгаа. Энэ дээр бол асуудал сая энэ өөрчлөлтөөр би олж харахгүй байгаа юм. 
Мал эмнэлгийн үйл ажиллагааны хяналтыг улсын хэмжээнд мал, амьтны асуудал эрхэлсэн төрийн захиргааны төв байгууллага буюу Мал эмнэлгийн ерөнхий газар 31.4 дээр манай мал эмнэлгийн салбар хариуцна гээд. Тэгэхээр энэ ажил бол хийх учраас гарцаагүй хамтын үйл ажиллагаа. Эрүүл гэдгийг бид нотолно. Эрүүл юмаа гэдгийг төрийн хяналтын байгууллага одоо бол зөв байна гээд цааш нь хил импорт гаргах асуудал бол манай мэргэжлийн хяналтын төв байгууллагын эрх хэмжээний асуудал гээд энэ хууль дээр бол байж байгаа. 
За эмийн асуудал мал, амьтны эрүүл мэндийн асуудал хариуцсан төрийн захиргааны төв байгууллагын дэргэд мал, амьтны эмийн бодлого, үйл ажиллагааг хэрэгжүүлэх, хяналт тавих нь 28.11 дээр хуулиар нь зохицуулаад өгсөн байгаа учраас яах аргагүй мал, амьтны асуудал эрхэлсэн төрийн төв байгууллага, Мал эмнэлгийн ерөнхий газрын дэргэд энэ орон тооны зөвлөл байх нь зүйтэй юмаа гэсэн хуулийн гаргалгаа байгаа. Тэгээд энэ дээр дагалдаж гарч байгаа хуулийн өөрчлөлт гэж ойлгох хэрэгтэй. 

Л.Элдэв-Очир: - За ойлголоо. Ер нь бол энэ хэлэлцүүлэг нэлээн явах нь байна шүү. Бас энэ маргаан дагуулсан асуудал бүхэлд нь одоо мэргэжлийн хяналтын газраас хүчингүй болгох санал оруулсан асуудал байгаа. Тайлбаруудаа, үндэслэлүүдээ сайн гаргаж тавиарай. Д.Тэрбишдагва гишүүний микрофоныг өгье. 
Д.Тэрбишдагва: - Энэ хуулийг чинь би бол ингэж ойлгож л орж ирсэн юм л даа. Үзээд. 2017 оны 12 дугаар сарын 08-нд батлагдсан Эрүүл мэндийн тухай хууль, Малын генетикийн нөөцийн тухай хууль 2017 оны 12 дугаар сарын 14-ний өдөр батлагдсан. Энэ хоёр хууль дээр үндэслээд. Энэ нэгэнтээ хууль гарсан учраас хуулиа дагаад тодорхой өөрчлөлт орж байна л гэж би ингэж бодож орж ирж байгаа шүү дээ. Ерөөсөө ийм л юм байна шүү дээ. 
Тэгэхээр энэ дээр бол Засгийн газраас бол энд бичиг байна л даа. Монгол Улсын Их Хурлын дарга М.Энхболд гээд. Монгол Улсын Ерөнхий сайд энэ хуулийг хэлэлцүүлж өгөөчээ гээд одоо гарын үсэг нь байна. Монгол Улсын сайд, Засгийн газрын Хэрэг эрхлэх газрын дарга Г.Занданшатар гээд ингээд хэлэлцүүлж өгөөчээ гээд ингээд хууль хэлэлцүүлж өгөөчээ гээд ингэсэн. Хуулийн үзэл баримтлалыг батлаад Хүнс, хөдөө аж ахуй, хөнгөн үйлдвэрийн сайд Б.Батзориг Хууль зүй, дотоод хэргийн сайд Ц.Нямдорж гээд ингээд ийм л бичигтэй хуулийг бид хэлэлцэж байна гэж ойлгож байна шүү дээ. 
Тэгэхээр энэ дээр тулгуурлаад энэ хуулийг ингээд яриад явна гэж ойлгосон чинь сая Н.Цагаанхүү даргын ярьж байгаагаар үзэхэд бол мэргэжлийн хяналтын байгууллагаас асуугаагүй ч юм шиг. Тэгээд одоо энэ чинь нэг Засгийн газрын нэг агентлаг нь орж ирээд ингээд агентлагаа сонсдоггүй Ерөнхий сайд нь, Засгийн газрын Хэрэг эрхлэх газар нь, сайдууд нь байдаг юм уу? Энэ их тийм хачин маргаантай асуудлыг яригдаад явчихлаа л даа. 
Тэгээд энэ бол Их Хурлын асуудал биш л дээ. Хэрвээ ийм асуудал яригдаад энийг яах юм бол хуулийг буцаах асуудал юм уу, тиймэрхүү юмнууд яригдана уу гэхээс биш одоо өнөөдөр ингээд энэ Засгийн газар чинь нэг танхимтай, нэг удирдлагатай байж байхад ингээд дотроо ийм асуудал яригдаад орж ирж байгаа нь ерөөсөө би ойлгохоо больчихоод байна л даа. Тэгэхээр энэ чинь одоо шадар сайдын хэмжээнд яригдаж байгаа юм уу? Тэгвэл Шадар сайдыг нь дуудах хэрэгтэй шүү дээ. Шадар сайд нь санал онолоо өгсөн юм уу? Шадар сайдыг хариуцсан Засгийн газрын гишүүн чинь. Юу. Мэргэжлийн хяналтын асуудал хариуцсан Засгийн газрын гишүүн чинь Шадар сайд шүү дээ. Шадар сайдынхаа санал ороод Засгийн газар нь дэмжээд Шадар сайд нь явсан юм уу гэсэн асуудал яригдахгүй бол болохгүй байна. 
Тэгэхээр энэ хуулийн хууль зүйн үндэслэл дээр нь бол ингээд бичсэн байгаа юм л даа. Тэгээд Малын генетикийн хууль, Генетикийн нөөцийн тухай, Мал, амьтны эрүүл мэндийн тухай хууль гээд. Тэгээд энийг нэгэнтээ ингээд Засгийн газрын оруулж ирж байгаа асуудлыг хэлэлцээд явъя гэж байгаа юм бол хэлэлцээд ажлын хэсэг байгуулаад эндээ ярилцаад явах ёстой. Эсвэл буцаах ёстой. Хэрвээ одоо ингээд ерөөсөө мэргэжлийн хяналтын байгууллага нь одоо Шадар сайд нь бичиг өгөөгүй байж байхад одоо нэг агентлагийн дарга орж ирээд ингээд. Энэ одоо бүр юу ч болоогүй. Засгийн газраа шүүмжлээд ч байгаа юм шиг. Хуулиа ч шүүмжлээд байгаа юм шиг ийм байж болохгүй л дээ. Энэ ерөөсөө зарчмын асуудал яригдаад явчихлаа л даа. 
Тэгэхээр би бол энэ хуулийг бол дагаж гарч байгаа хууль гэж бодож байгаа шүү дээ. Тэгэхээр энэ хоёр гарсан хууль дээр нь тулгуурлаад яг энэ хууль дээр үндэслээд ийм хууль нь оруулж ирсэн учраас энэнийх нь дагуу хэлэлцээд явъя. Хэлэлцэж явахынхаа явцад нь бол харин энэ төрийн бус байгууллага, бусад байгууллагуудыг нь оруулаад тодорхой хэмжээгээр энэ мэргэжлийн хяналтыг хариуцсан Шадар сайд юм уу, эсвэл Н.Цагаанхүү даргыг оруулж бариад ингээд энэ дээрээ ярихгүй бол. 
Энэ хуулийг одоо орж ирж байгаа дагалдах хуулиудыг нь өөрчлөх тийм юм яригдах юм бол нөгөө уг хууль руугаа бас өөрчлөх ярианууд гарах гээд байна шүү дээ. Тэгэхээр энийгээ энэ хууль дээр үндэслээд энийгээ ярьж явах юм уу, эсвэл энэнээсээ болоод генетикийнхээ тухай, нөгөө малын эрүүл мэндийнхээ тухай хуулийг өөрчлөх юм уу гэдэг асуудал Н.Цагаанхүү даргын ярианаас бол ийм асуудал ярих гээд байгаа учраас. Энэ гарсан хууль дээрээ тулгуурлаад энийгээ яриад явна гэвэл яриад явъя. Тэгэхгүй ерөөсөө Үндсэн хууль нь нөгөө хууль дээрээ өөрчлөх асуудал яривал бас өөрөөр ярих гээд байгаа учраас хэлэлцэх асуудлаа шийдээд ингээд яриад явчихвал яасан гэсэн тийм саналтай л байна л даа. 
Л.Элдэв-Очир: - За Д.Тэрбишдагва гишүүнд баярлалаа. Ж.Энхбаяр гишүүн. 

Ж.Энхбаяр: - Хөдөө аж ахуйн салбар манай Монгол Улсын одоо хөгжлийн суурь салбар. Гэхдээ энэ салбар тойрсон их олон шийдвэрлэгдээгүй бодлогын одоо алдаа гарсан нэг зүйл илрэл одоо яг харагдаж байгаа. 
Өнөөдөр Хөдөө аж ахуйн яам маань хөдөө аж ахуйн боловсон хүчин бэлтгэх сургууль, бодлогын зөвлөмж гаргах ёстой гол шинжлэх ухааны байгууллагууд нь бүгд яамныхаа харьяа бус. Тусдаа явсан шүү дээ. Их сургуульд ч тэр, мэргэжил сургалт үйлдвэрлэлийн төв ч тэр. Үүнтэй адилхан Монгол Улсын Хөдөө аж ахуйн яам өөрөө Монгол Улсын энэ малыг эрүүлжүүлэх, улмаар одоо экспортлох. 
Нөгөө талаар Монгол Улс одоо үндсэндээ 1 их наяд төгрөгийн хүнс импортоор авч байна. Жил бүр. 1 их наяд шүү дээ. Ингээд экспорт, импортын худалдааны зохицуулалт үндсэндээ маш сул. За энэ дээр төрийн чиг үүргүүд давхацсан байдал. Сая Мэргэжлийн хяналтын ерөнхий газар, Хөдөө аж ахуйн яамны энэ мэргэжлийн байгууллага хоорондын ийм уялдаагүй бус байдал үнэхээр яг бодитой болоод байгаа юм. Тэгэхээр энийг бид яаралтай яг Байнгын хороо энэ бүх үйл явц дээр бүр детальчил бүр ингээд зураглал гаргамаар байгаа юм. 
Оросын Холбооны Улс яаж зохион байгуулж байна. Оросын Холбооны Улсын мал эмнэлгийн Ерөнхий байцаагч ямар эрх үүрэгтэй ажиллаж байна. Тэр хүн л бүх асуудлыг шийддэг. Малын гаралтай түүхий эдийг экспортлох, импортлох. Амьд мал орох гарах асуудлыг малын ерөнхий эмч үзээд л шийдвэрээ гаргадаг. Мэргэжлийн хяналтын байгууллага хилийн тэр хяналтыг хэрхэн гүйцэтгэж байна вэ гэдэг. Энэ хөрш орнуудын юмыг бид нар сайн үзээд. Урд тал ч яг адилхан шүү дээ. Бид нэг ийм будилчихаад, нэг давхацчихаад л тэгээд нэг ийм байдалд яваад байгаа. Зохицуулалт жаахан дутуу хийгдээд байгаа юм. 
Тэгэхээр энд сууж байгаа Байнгын хороо маань бид энийг нэг үл ойлголцлыг нь нэг цэгцлээд тайлахын тулд. Би бол энэ хуулийг хэлэлцээд явах нь зүйтэй гэдгээр хийгээд, ажлын хэсэг гаргаад сайн детальчилж юм үзье. Одоо энд мэргэжлийн хяналтын газар ажиллаж байсан хоёр  хүн байна. Одоо Я.Содбаатар Улсын ерөнхий байцаагч байлаа. Миний Мэргэжлийн хяналтын газрын дэд даргаар ажиллаж байлаа. Хяналт хариуцаж байлаа. Одоо хөдөө аж ахуйн салбарын сайд нь ажиллаж байсан улсууд байж байна. Ер нь энийг нэг янзалж өгөхгүй бол үнэхээр болохгүй байгаа нь мэдэгдээд байгаа юм. 
Тэгээд бид нар шинэ хууль гаргаад сая Ерөнхийлөгчийн, Их Хурлын даргын хэлсэн үгэнд гарч байлаа шүү дээ. Мал эмнэлгийн ерөнхий газар байгуулагдлаа. Одоо маш ажил болохгүй байна. Юу нь болохгүй байна. Дутуу байна. Хэдхэн аймагт үүссэн байна. Нөгөө бүтэц, зохион байгуулалтын хувьд бас гаргасан хуулиа бүгдээрээ ингээд үзээд. Энэ Хөдөө аж ахуйн яаманд нэг бодлогын дэмжлэг үзүүлээд энийг зохистой хэмжээнд хаа хаана нь нэг цэгцлэх шаардлага байна. 
Нөгөө яриад байгаа сургууль, соёлын асуудлыг хүртэл яримаар байна одоо. Хүнээ бэлдэж чаддаггүй, бодлогоо гаргахад мэргэжлийн эрдэмтдийн багаа алдчихсан яам яаж ажил хийх байгаа юм. Тэгээд яаж хөдөө аж ахуй урагшлах юм. Хамгийн их олон мянган ажлын байр бий болгодог, улс орны тогтвортой хөгжлийг хангах хөдөө аж ахуйн салбар маань гэж бид ярьдаг мөртлөө энэний талаар бодлогын өөрчлөлт бодитой ажил хийгдэхгүй байгаа юм. Хэн хийх юм. Энийг хийх гол ажил бол манай Байнгын хороо ажлаа эхлэх ёстой. 
Тэгэхээр Байнгын хороо маань ер нь салбартаа жаахан үзэж танилцаж, газар дээр нь очиж зохицуулалтын ажил руугаа ормоор байна. Болохгүй байна. Сая зүгээр хоёр хүний тайлбар хийхэд бид ойлголоо шүү дээ. Тэгээд энийг бол гүнзгийрүүлээд нэг задлаад энэнийх нь зөв, тэрнийх нь зөв гэдэг юм яриад ерөөсөө болохгүй. Тэгэхээр зохицуулалтыг нь л нэг бүрчлэн маш детальчилж зураг гаргаад ингээд нэг үзэцгээе. Тэгэх үү. Л.Элдэв-Очир дарга аа. Тэгэхээр хойшлуулчих гэж бодож байна. Ажлын хэсгээр хэлэлцье. Ажлын хэсэг гаргаад ингээд явчихъя. 
Л.Элдэв-Очир: - Тэгье. Д.Тэрбишдагва гишүүнтэй адилхан санал хэлж байна. Хэлэлцээд явъя. Асуулт бол алга. Тийм ээ. Дараагийнх нь. Л.Мөнхбаатар гишүүний микрофоныг өгье. 
Л.Мөнхбаатар: - Засгийн газраас бас энэ хууль хоорондын давхцал, хийдэл, энэ зөрчлийг арилгах чиглэлээр бас энэ 5 хуулийн төслийг өргөн мэдүүлсэн байна. За би ажлын хэсгээс бас нэг зүйл тодруулъя гэж бодож байгаа юм. 
Ер нь энэ Мал, амьтны эрүүл мэндийн тухай хууль, Малын генетик нөөцийн тухай хуулийг бол батлан гаргасан. Энэ бол мал аж ахуйн салбарт томоохон шинэчлэл хийхүйц ийм төсөөлөлттэй сайн хууль болсон гэж бодож байгаа. Энэний хэрэгжилтийг бол одоо малчид иргэд одоо маш хүсэн хүлээж байгаа ийм хууль л даа. Ингээд 6 сарын 01-нээс энэ хууль маань хэрэгжээд эхэлсэн. Гэтэл энэ хууль хэрэгжээд эхлэнгүүт бас Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт шалгалтын тухай хууль болон бусад одоо энэ хамт өргөн мэдүүлсэн 4 хуультай зөрчилдөж байгаа юм. Энэ бол 14 зөрчил, 3 хийдэл байна гэж ажлын хэсэг үзсэн юм байна. 
Тэгэхээр энэ хуулиуд маань бол ер нь Засгийн газраас өргөн мэдүүлсэн хууль л даа. Энэ Мал, амьтны эрүүл мэндийн тухай хууль, Генетик нөөцийн тухай хууль. Тэгэхээр энэ 14 зөрчил, энэ 3 хийдэл маань болохоороо өргөн мэдүүлсэн төслөөс хойш Их Хурлын хэлэлцүүлгийн явцад ингээд өөрчлөгдсөнтэй холбогдуулан ийм зөрчил гарав уу? Анхнаасаа батлагдсан байсан хуулиудтай зөрчилтэй байснаа одоо мэдээгүй өргөн мэдүүлсэн байна уу? Энэ дээр одоо Засгийн газар, бас Байнгын хороо ажилласан байгаа. Тэгэхээр энэ яг ямар чиглэлийн зөрчлүүд байна вэ? Хэлэлцүүлгийн явцад өөрчлөгдөөд явсан бол одоо ингээд хийх ёстой байх. 
Хэрвээ өмнө нь одоо зөрчилтэй байсан, хараагүй байсан бол одоо бас энэ хууль тогтоомж, боловсруулалттай холбоотой асуудал болж яригдах байх гэж бодож байгаа. 

Гэхдээ мэдээж одоо нэгэнт энэ хуулиуд батлагдан гарсан. Хэрэгжүүлэх зайлшгүй шаардлага бий. Нэн даруй хэрэгжүүлэх ч одоо тийм шаардлага байгаа учраас хэлэлцэх эсэхийг нь бол одоо дэмжээд явъя гэсэн бодолтой байна. Хэлэлцүүлгийн явцад бол энэ хийдэл, зөрчлүүдийг арилгаж эдгээр хуулиудын хэрэгжилтийг хангах ажлыг Засгийн газар дээр зохион байгуулах ёстой. 
Ер нь бол яах вэ энэ хууль батлагдсантай холбогдуулаад бас Засгийн газраас Малын эрүүл мэндийн үндэсний хөтөлбөрийг батлан гаргасан байгаа юм билээ. Энийг бол бас малчид бас нэлээн сайшааж хүлээж авч байгаа. Одоо энэ зохион байгуулалт, бүтэц зохион байгуулалттай холбоотой ажил, асуудлуудаа цэгцлээд сум, орон нутагт байгуулах нэгжүүдээ байгуулж энэ агентлаг, байгууллагуудыг одоо ажилд оруулах. Ингэснээр энэ хуулийн хэрэгжилтийг хангаж тодорхой үр дүнд хүрэх шаардлагатай байгаа гэдгийг бас та бүгдэдээ хэлье. 
Тэгээд холбогдох хуулийн төслүүдийг хэлэлцэхийг нь бол дэмжиж байгаа. Дэмжиж байна. Тийм. 
Л.Элдэв-Очир: - Л.Мөнхбаатар гишүүнд баярлалаа. М.Энх-Амар даргын микрофоныг өгөөдөхье. 3 дугаар микрофон. 
М.Энх-Амар: - Хүнс, хөдөө аж ахуйн хөнгөн үйлдвэрийн яамны Бодлого, төлөвлөлтийн газрын дарга М.Энх-Амар. Л.Мөнхбаатар гишүүний асуултад хариулъя. 

Салбарын хоёр хууль 2017 оны 12 сард батлагдсантай холбоотой, батлагдсаны дараа энэ эдгээр 5 хуульд бол өөрчлөлт оруулах шаардлага үүссэн. 2 хуулийг хэлэлцэж явж байх хугацаанд дагалдаж гарсан бас хэд хэдэн хуулиуд хамт батлагдсан байгаа. Тухайлбал одоо аж ахуйн нэгжийн тусгай зөвшөөрлийн тухай хууль гэх мэт. Одоо энэ хуулиуд бол энэ 2 хууль батлагдсантай холбоотой нэр томьёоны өөрчлөлт орсон зохицуулалтуудыг бол хийж байгаа. 
Мөн одоо бас Зөрчлийн тухай хууль, Зөрчил хянан шийдвэрлэх тухай хуулиудад нэмэлт, өөрчлөлт оруулах асуудлууд бас явж байгаа. Тэмдэгтийн хураамжийн тухай хуульд бас өөрчлөлт оруулах асуудлууд бол Сангийн яам, Хууль зүйн яамтай саналаа өгөөд ингээд явж байгаа. 
Л.Элдэв-Очир: - Л.Мөнхбаатар гишүүний санал асуулт. Тодруулах зүйл байгаад байх шиг байна. Ер нь бол хууль хэлэлцэж хэлэлцүүлгийн явцад дагалдаж орсон хуулиуд бол дагалдах хуулиуд батлагдаад явчихсан. Хэлэлцүүлэг эцсийн хууль батлагдсаны дараа бол гарч ирсэн өөрчлөлтүүдийг өнөөдөр хэлэлцэж байгаа. Тийм ээ. Г.Мөнхцэцэг гишүүний микрофоныг өгье. 
Г.Мөнхцэцэг: - За энэ хууль бас их чухал хуулиа. Тэгээд энийг бол бас хэлэлцэх нь. Ялангуяа энэ хийдлүүдийг одоо гаргаад ер нь бол бас цаашид одоо хэрэгжүүлэхийн төлөө явах нь бол бас зүйтэй гэж ингэж бодож байгаа юм. 
Тэгээд түрүүн бас одоо энэ хуулийг авч үзээд ер нь хамтарсан баг одоо томилно. Баг бий болгоно гэдэг дээр бас миний гол асуулт байсан юм. Тэгээд ерөнхийд нь бас сая одоо гишүүдийн асуултад ойлголтуудыг бол авчихлаа. Тэгэхээр ер нь манай энэ хууль санаачлаад ингээд хэрэгжүүлэх гээд явж байгаа энэ ажлын хэсгийнхэн маань өөрсдөө бол энэ баг гэдгийгээ ер нь яаж тодорхойлоод яаж томилно, хэн томилно, яаж хийнэ гэж ер нь энэ одоо баг гэдгийг бий болгож ингэж оруулсан юм бэ гэдгийг бас одоо яг хууль санаачлагчдаас асуумаар байгаа юм. 
Дээр нь манай энэ мэргэжлийн хяналтынхан бол мэдээж одоо хил дээр бол энэ баг бол ажиллаж байгаа. Энэ алба бол ажиллаж байгаа. Тэгэхээр энэ яг хөдөө аж ахуйн гаралтай одоо яг энэ салбарын мал эмнэлгийн байцаагч нар улсын ахлах байцаагч гээд олон байцаагч нар бол байгаа. Энэ ажлууд энэ хүрээндээ бол одоо хамрагдаад явчихдаг байх гэж үзэж байгаа. Бодож байгаа. Тэгээд ирэхээр энэ одоо мэргэжлийн хяналтын байгууллага маань одоо улсын энэ хил дээр ажиллаж байгаа энэ алба маань одоо өнөөдөр яг ямархуу байдалтай ажиллаж байгаа вэ гэдгийг бас энэ дашрамд бас асуух нь зүйтэй болов уу гэж ингэж бодсон юм. Тэгээд ер нь бол сайжруулаад энэ хуулиа бол бас авч явах нь зүйтэй гэж ингэж ойлгож байгаа. 
Л.Элдэв-Очир: - За баярлалаа. Г.Мөнхцэцэг гишүүн ээ. Нэгдүгээр асуудал баг. Яамныхан хариулах уу? М.Энх-Амар дарга хариулах уу? Тийм ээ. 3 дугаар микрофон. 
М.Энх-Амар: - За Г.Мөнхцэцэг гишүүний асуултад хариулъя. Мал, амьтны эрүүл мэндийн тухай хууль болон Малын генетик нөөцийн тухай хуулийг хэлэлцэх, боловсруулах, за батлах шат хүртэл бол Мэргэжлийн хяналтын ерөнхий газар, бусад эрдэмтэн мэргэд. За нэг ажлын хэсэг нь 20-иос 30 хүний бүрэлдэхүүнтэй ийм ажлын хэсэг бол ажиллаж энэ 2 хууль батлагдсан байгаа. 
За яах вэ энэ 2 хууль батлагдаад дагаж гарах эдгээр 5 хуулиудын хувьд бол ажлын хэсгийг бол Улсын мал эмнэлгийн ерөнхий газар, яамны бүрэлдэхүүнтэй ажлын хэсгийг бол Байнгын хороотой ярьж байгаад яасан. Цаашдаа энэ хууль хэлэлцэгдээд явсан тохиолдолд бол мэдээж ажлын хэсгийг өргөтгөх ийм шаардлага бол байгаа. 

Л.Элдэв-Очир: - Н.Цагаанхүү дарга хариулах уу? Мэргэжлийн хяналтын газар хил дээр одоогийн байдлаар үүргээ хэрхэн гүйцэтгэж байна вэ? Ялангуяа энэ мал аж ахуйн гаралтай түүхий эд, бүтээгдэхүүний импорт, экспортын асуудал дээр гэсэн асуулт. 
4 дүгээр микрофон. 

Н.Цагаанхүү: - Гишүүний асуултад хариулъя. Энэ өнөөдрийн өргөн баригдаж байгаа хуулийн төсөл. Тухайлбал, Хөдөө аж ахуйн биржийн тухай, Хүнсний бүтээгдэхүүний чанар, аюулгүй байдлын тухай, Эм, эмнэлгийн хэрэгслийн тухай, Эрүүл мэндийн тухай, Эрүүл ахуйн тухай. Энэ өөрөө мэргэжлийн хяналтын байгууллагад бүгдээрээ салбар нэгжүүд байгаа. 
Тэгээд Монгол Улсын хил дээр тухайн хөдөө аж ахуйн гаралтай бүтээгдэхүүн дээр бүх чиглэлүүд хяналт тавигдаж байгаа учраас өнөөдөр энэ ажиллагаа бол урт нэртэй хуулийн дагуу ч гэсэн хяналтаа тавигдаад явж байгаа. Цаашдаа ч тавигдах ёстой. Тэгээд энэ болж байгаа процессыг газар дээр нь үзэх, практик талынх нь юмнуудыг харах. Энэ хуулийг дахиад цаашид хэлэлцэх явцад нь энэ чиглэл тус бүрээс нь одоо ажлын хэсэгт бас мэргэжилтэй хүмүүсийг оруулаад ажиллуулаад явах боломжтой гэсэн саналыг хэлж байна. Хариулж дууслаа. 
Л.Элдэв-Очир: - Г.Мөнхцэцэг гишүүн тодруулах зүйл бий юу? Гишүүд асуулт асууж, хариулт авлаа. Хэлэлцэж буй хуулийн төсөлтэй холбогдуулан үг хэлэх гишүүд товчлуураа дарж нэрсээ өгнө үү. 
Гурван гишүүн байна. Д.Эрдэнэбат гишүүний микрофоныг өгье. 
Д.Эрдэнэбат: - За баярлалаа. Яах вэ энэ улсын хилээр нэвтрүүлэх үеийн хорио цээрийн хяналт гэдэг бол онцгой зүйл л дээ. Би энэ дээр түрүүн л ач холбогдол өгөөд байгаа юм. Энэ дээр салбар болгон давхиж ордог зүйл биш ээ гэж би хэлээд байгаа юм. Тэгээд танай газрын дарга чинь бас үнэнээ л хэллээ л дээ. Дээрээс өгсөн үүрэг даалгаврын дагуу энийг оруулсан юм аа гэж. Шударга л байна. Тэгэхдээ энэ бол болохгүй зүйл. 
Би бол Н.Цагаанхүү даргатай санал нэг байна. Улсын хилээр нэвтрэх хорио цээрийн асуудлыг тодорхой хэдэн байгууллага л хариуцдаг. Энүүгээрээ л явна. Салбарын яам болгон орох юм бол энэ буруу. Энийг бол бид цааш нь ингэж болохгүй гээд. Энэ хуулийг яг энэ улсын хилээр нэвтрүүлэх үеийн хорио цээртэй холбоотой асуудлыг хэлэлцэх үеэр хэдүүлээ ярьж байгаад зөв голдиролд нь оруулсан нь дээр байх гэж би ингэж бодож байна. 
За бусад хуулиуд нь бол яах вэ нөгөө хууль шинээр батлагдсантай холбогдуулан нэмж хасагдаж байгаа, зохицуулалт хийж байгаа зүйл бага байна гэж би ингэж ойлгож байгаа. Тийм учраас энийг хэлэлцэх эсэхийг нь шийдчихье. Ер нь энэ дээр бол бид нар энэ зүйлээ баримтлаад тэр улсын мэргэжлийн хяналтын эрх нь тэр улсын хилээр нэвтрүүлэх хорио цээртэй, хяналт шалгалтаа хийдэг эрхээрээ үлдээд явах нь зөв байх. Тэгэхгүй бол энэ зарчмын хувьд буруу болж байна гэж ингэж бодож байна. 
Би энэ мэргэжлийн хяналтын дарга ирсэн дээр нэг зүйл хэлмээр байна. Энэ зунжин энэ хорио цээртэй холбоотой асуудлаар сая яригдахаар нь санаа орлоо л доо. Энэ Улаанбаатар луу ордог гардаг дээр нэг баахан хор шүршлээ. 4 сар иргэдээс мянган төгрөг хураалаа. Авто машины. Энэ зүгээр л халтуур. Шөнө болохоор цацдаггүй. Машинууд давхиад орчихдог. Өглөө болохоор нэг хэдэн шар хувцастай нөхөд гарч ирээд нэг нүдний шилтэй ч юм уу, шилгүй ч юм уу улсууд гарч ирээд зүгээр нэг жижиг тасалбар мянган төгрөгөөр хураадаг энэ халтуураа одоо болихгүй юм уу. Энийг арай жаахан өөрчлөхгүй юм уу. Тэгээд л нэг шүршиж байгаа улсууд нь шүршиж байгаа дүр эсгэдэг. Дугуйны гадна талыг нэг хальт шүршээд өнгөрдөг. Дотор талд нь халдвар явдаггүй юм шиг ийм юм хийхээ одоо болио. 
Миний сонссоноор бол энэ хувийн компаниуд хийгээд байгаа сурагтай байгаа юм. Тэгээд Н.Цагаанхүү дарга энэ дээрээ хяналт тавиад үзээд үнэхээр ийм хоёрын хооронд юм хийснээс хийгээгүй нь дээрээ. Иргэдээс тэр мянга мянган төгрөг одоо жолооч нараас, тэр хүмүүсээс авдгаа одоо зогсоовол яасан юм бэ. Хэрвээ хэрэглэх гэж байгаа бол үнэхээр ноцтой байгаа бол арай өөр арга механизмаар энийгээ явуулаачээ. Тийм учраас энийг та өнөөдрөөс эхлээд анхааралдаа аваачээ гэж би танаас хүсэх байна. 
Л.Элдэв-Очир: - Д.Эрдэнэбат гишүүнд баярлалаа. Н.Цагаанхүү дарга нэг хариулт өгөөдөх үү. Энэ бас хүмүүс яригдаад байгаа асуудал байгаа юм. 4 дүгээр микрофон. 
Н.Цагаанхүү: - За би энэ дээр нэг хариулт өгье. Мал эмнэлгийн эрүүл мэндийн тухай хууль шинээр гарсан. Өмнөх хуулиудын явцад нутгийн удирдлагын байгууллага, нутгийн захиргааны байгууллагын шийдвэрээр тухайн нутаг дэвсгэр дээрээ малаа эрүүлжүүлэх, түүгээр одоо малын хөдөө аж ахуйн гаралтай түүхий эдүүдийг тээвэрлэх үед нь ариутгал халдваргүйжүүлэлт хийх асуудал бол мал эмнэлгийн тухай аймаг орон нутаг, нийслэлийн мал эмнэлэг. Дээд толгой нь бол одоо манай Мал эмнэлгийн ерөнхий газрын асуудал. 
Мэргэжлийн хяналтын ерөнхий газар бол зөвхөн ариутгалынх нь бодисынх нь тун хэмжээ, концентрац нь одоо ямар бодисоор ариутгаж байна вэ гэдэг дээр нь хяналт тавина. Ариутгалын үйл ажиллагаа явуулдаг, мөнгө хураадаг энэ асуудал бол мал эмнэлгийн одоо нийслэлийн мал эмнэлэг, аймаг нийслэлийн мал эмнэлгийн асуудал гэж одоо энэ ойлголтын зөрүүг нь би гаргаж тайлбарлая. Баярлалаа. 
Л.Элдэв-Очир: - За баярлалаа. Д.Эрдэнэбат гишүүний микрофоныг өгөөдөхье. 

Д.Эрдэнэбат: - Би яагаад энийг хэлж байна вэ гэхээр тэр пост болгоны гадаа мэргэжлийн хяналт гэсэн пост зогсоод байгаа юм. Тэндээс улсууд нь орж гараад байгаа юм. Тэгэхээр энэ бол мэргэжлийн хяналт гэж уншигдаад байгаа юм. Та сая ялгааг нь хэллээ. Б.Батзориг сайд аа. Одоо тань руу чиглэлээ. Асуудал. 
Одоо энэ халтуураа боль боль. Нээрээ. Энэ чинь хоёрын хооронд ингэж хүнээс мянган төгрөг хурааж болохгүй шүү дээ. 

Л.Элдэв-Очир: - За Д.Тэрбишдагва гишүүний нэрийг оруулаадахаарай. Хэн хариулах вэ? Д.Түмэндэмбэрэл дарга уу? За 1 дүгээр микрофон. 

Д.Түмэндэмбэрэл: - Хуулийн заалт бол тийм байгаа. Тэгэхдээ одоогийн нөхцөлд бол үнэхээр мэргэжлийн хяналтын постын салбар харьяанд нь байгаа шүү дээ Н.Цагаанхүү дарга аа. Хоёулаа. Мал эмнэлгийн ерөнхий газар шилжүүлэх үү, яах вэ гээд байх юм. Энэ чинь бас тийм байгаа. Постууд маань мэргэжлийн хяналтын мэдэлд нэг хэсэг нь байгаа. Орон нутгийн мэдэлд нэг хэсэг нь байгаад байгаа юм. 

Саяынх бол нийслэлийн авсан арга хэмжээ бас байж болно. Мал эмнэлгийн ерөнхий газраас харьяанд нь шууд томилоод ажиллуулахгүй байгаа юм. Тэгээд энэ дээр бас хяналт тавьж ажиллая. Яриа хөөрөө бол бидэнд гомдол бас ирж байгаа. 
Энэ дээр яах вэ бид зохион байгуулалтын л асуудал. Чанартай чанаргүйгийн асуудал байгаа. Энэ дээр мэргэжлийн хяналт бас ажиллаж байгаа. Тухайн нийслэлийн мал эмнэлгийн байгууллага ч ажиллаж байгаа шүү. Хамтраад явж байгаа. Нэг нэгэн рүүгээ чихэх юм байхгүй. Нөгөө хуулийн хүрээнд нэгэндээ хяналт тавих ажиллагаа явагдаж байгаа шүү дээ. 
Тэгэхээр Н.Цагаанхүү дарга аа. Хоёулаа хамтарч суугаад энэ ажлыг зохицуулъя. 

Л.Элдэв-Очир: - За за. За ойлголоо. Тэгэхээр хууль нэгэнт гарсан байгаа. Хуулийнхаа хүрээнд зохион байгуулалтын асуудлуудаа сайжруулаад явах асуудал дээр нь Байнгын хороо бас анхааръя. Я.Содбаатар гишүүний микрофоныг өгье. 
Я.Содбаатар: - Тэгэхээр өнөөдрийн энэ хэлэлцэж байгаа хуулийг юуны түрүүн хэлэлцэх эсэхээ бол шийдээд ажлын хэсэг байгуулаад явах нь зүйтэй гэсэн гишүүдийн саналтай санал нэг байгаа юм. Яг нарийн. Энэ бол ерөнхий ярьж шийдэх асуудал биш л дээ. Их нарийн яг юу руу нь орж мэргэжлийн талаас нь процессыг нь орж үзэх хэрэгтэй. 
Би бол энэ хуулийн давхардал, хийдэл, зөрчлийг арилгах чиглэлээр Хууль зүй, дотоод хэргийн яаман дээр томоохон ажлын хэсэг гарч энэ хуулиудын хооронд давхцал, хийдлүүдийг арилгах чиглэлээр нэлээд том ажил хийгдсэн. Тэрний хүрээнд орж ирж байгаа хууль байна гэж ойлгож байгаа. 
Яг энэ доторх юуг нь сая тэр урт нэртэй хууль гэж бид нар нэрлэдэг юм л даа. Энэ Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх буюу хорио цээр, хяналт, шалгалтын тухай хуульд нэмэлт, өөрчлөлт оруулах тухай гэж. 
Яг энэ дээр бол тэр хил рүү мал эмнэлгийн байгууллага буюу хөдөө аж ахуйн төв байгууллага орох шаардлага бол байхгүй ээ. Яагаад гэхээр хил бол өөрөө онцгой бүс байдаг юм. Энэ дээр ерөөсөө Монголоос Хилийн тухай хууль, бүх хуулиудад бид нар дөрөвхөн байгууллагыг оруулсан. Энэ дөрвөн байгууллага тэр онцгой зонд ажиллана. Тэр онцгой зонд өмнө нь бол 7-гоос 8 байгууллага байсан юм. Тэгээд тэрийг дагаад энэ Монголын гадаад худалдааны асуудал, хил гаалиар нэвтрэх асуудал, энийг дагасан иргэд, аж ахуйн нэгжийн гомдол бол маш их гарсан юм. Тэгээд энийг цэгцэлсэн. Энэ салбарын хуулиуд нь бүгдэд нь өөрчлөлт орж цэгцэлсэн. Аль нэгэн салбарын энэ одоо онцгой бүсэд дахиж нэмэгдэж орох нь бол өөрөө эдийн засгийн хувьд ч, тэнд ажиллах ажлын давхацлын хувьд ч, тэрүүгээр нэвтэрч байгаа иргэд, аж ахуйн нэгжийн хувьд ч гэсэн хүндрэл учирна. 
Өмнөх энэ Мал, амьтны эрүүл мэндийн тухай, Малын генетик нөөцийн тухай хуулийг ажлын хэсэг хоёуланд нь би орж ажилласан. Ажлын хэсэг дээр бид нар маш нарийн ярьж байгаад ялгаа зааг нь гаргасан шүү дээ. Тэгээд одоо яг энэ дээр эргээд ийм үг өгүүлбэр хоёр газар орж ирсэн байна. За бусад орж ирж байгаа зүйлүүдийг бол мэдээж хуулийн 14 юу байна. Тэрийг янзалж байгаа гэдэгтэй бол санал нэг байгаа юм. 
Тийм учраас энийг яг. Яг энэ чинь ингээд процессынх нь юмыг сайн авч харахгүй бол. Одоо жишээ нь гааль эхэлж шалгах уу, мэргэжлийн хяналт эхэлж орох уу. Хүн нь орж ирэхэд. Иргэн дээр яаж орох вэ гээд ингээд процессоор нь бид нар ярьдаг юм. Тэгэхээр энэ процессынх нь яг шалгалт дээр бид нар энэ нарийвчилж ажлын хэсэг гаргаж ярих хэрэгтэй. Тэгэхгүй бол энэ бол хаана очиж хүндрэл нь тусдаг вэ гэхээр иргэн дээр очиж тусаад байдаг юм. Нөгөө хилээр гарч байгаа. Нөгөө Монголын хилээр гарч байгаа аж ахуйн нэгжийн бараа бүтээгдэхүүн гаргахад тэр чинь тусаад байдаг юм. Тэгээд энэ нь өөрөө эргээд тэнд тэр хил гаалиар гарч байгаа онцгой бүсийн шуурхай ажиллагаа явуулах. Одоо бид нар олон жил ярьж байгаа тэр. Нөгөө талдаа гадаад дотоодод бид нар олон конвенцод нэгдэхдээ бас нэлээн үүрэг хүлээсэн байдаг юм. Хил гаалиар ингэж гаргана. Тэрний хугацаа минут нь ийм байна. Ийм дараалалтай байна гээд ингээд хоёр талдаа хилийн хэлэлцээрээс өгсүүлээд тохирсон юмнууд байдаг. Эд нартай бүгдтэй нь давхцана. Тийм учраас энийг нэлээн олон талаас нь ярих хэрэгтэй байх. 
Зүгээр Хүнсний бүтээгдэхүүний аюулгүй байдлын тухай хууль, бусад хуулиудад оруулж байгаа энэ өөрчлөлтүүдийг нь бол оруулаад явах нь зүйтэй учраас хамтад нь өргөн барьсан учраас энэ хуулийг бол хэлэлцээд явъя. Энэ хүрээнд энэ асуудлуудыг зааг ялгааг гаргаж өгөөсэй гэж хүсэж байгаа. 

Зүгээр ер нь бол энэ дээр хэлэхэд бол энэ яах вэ манай сүүлийн үед орж ирж байгаа хуулиуд дээр энэ хяналтын байгууллагатай холбоотой, эрх үүрэгтэй холбоотой юмнууд бас нэлээн орж ирж байгаа. Нэг л зүйлийг ойлгох хэрэгтэй. Тэр бол салбарын хяналт, дотоод хяналтыг бол бид нар тэр салбарт нь аль болох өгөхийг бодож байгаа. Тэр салбар нь өөрөө аваад явах дотоод хяналтынх нь асуудлуудыг. Яг мэргэжлийн хяналтын асуудлыг нь тусад нь ялгаж энийг нь зааглах хэрэгтэй. Тэгэхээр энэний яг үндсэн зөв заагаар явахгүй бол хэтэрхий яам руугаа нэг талдаа авах. Эсвэл хэтэрхий мэргэжлийн хяналтыг бүгдийг оруулах гэдэг хоёр туйлшралаас бид нар салах хэрэгтэй. Тийм учраас яг авах ёстой салбар өөрөө хянах ёстой. Эргээд хариуцлага үүрч чадах тэр зүйлүүдийг нь салбар нь өгөөд. Мэргэжлийн хяналт хөндлөнгөөс. Хөндлөнгийн хяналтын байгууллагын хувьд хяналтаа тавих тэр юмуудын зааг ялгааг нь бол хууль хууль дээр гаргаж өгч байгаа гэдгийг бас дахин хэлье. Баярлалаа. 
Л.Элдэв-Очир: - Я.Содбаатар гишүүнд баярлалаа. Б.Батзориг гишүүн. 

Б.Батзориг: - За гишүүдийнхээ өглөөний мэндийг дахин хүргэе. Тэгээд энэ хууль 12 сард баталсан. Энэ бол салбарын их чухал суурь гол хууль байгаа юм. Тэгээд манай гишүүд ч хэлж байна. Энэ дээр бол манай гишүүд нэлээн ажилласан. Ажлын хэсгүүд сайн ажилласан. Гайгүй ч хууль гарсан. Нийгэмд хүлээлттэй байсан. 
Тэгээд энэ хууль гарснаар гол нь бол одоо мал эмнэлгийнхээ эрүүл мэндийн хяналтыг түрүүлээд авч байгаа юм. Энийг л малчид хүссэн шүү дээ. Энийг л бид нараас одоо мах авъя гээд байгаа, танайхаас мах экспортолъё гээд байгаа дэлхий бид нараас шаардсан шүү дээ. Тэрний дагуу л хийгдсэн. Энэ хууль гарснаар Монгол Улс малын эрүүл мэндийнхээ хяналтыг авч байгаа юм. За малынхаа эрүүл мэндийн хяналтыг дэлхийн жишигт энэ малынхаа эрүүл мэндийн байгууллагыг хүргэж байгаа юм л гэж байгаа юм. Олон гаднын байгууллагууд бид нарт талархал илэрхийлж байгаа. Монгол Улс ийм хуультай боллоо. Малынхаа эрүүл мэндийн хяналтыг авлаа. Дэлхийд гарч байгаа гоц халдварт өвчингүүдтэй тэмцэх юм байна. Урьдчилан сэргийлэх юм байна гэж. 
Тэгээд энэ хуулийн бас нэг гол нь бол бид янз бүрийн халдварт өвчин гарах дээр бие бие рүүгээ чихдэг. Тэгээд тэмцдэг аргыг л хэрэглэдэг байсан шүү дээ. Тэгээд одоо энэ хууль хэрэгжиж эхэлснээр урьдчилан сэргийлдэг эзэнтэй болж байгаа юм. Тэгээд дэлхий одоо 2030 он гэхэд мялзан өвчингүй болно. Мялзан өвчингүй дэлхий болно. Шүлхийгүй болно гэж байгаа шүү дээ. Энд л Монгол Улс нэгдэж байгаа юм. 
Мэдээж хяналт байх ёстой. Хяналтыг л бид нар хүсэж байгаа шүү дээ. Монголчууд бид одоо эрүүл хүнс хэрэглэж байна уу гэж. Энэ хяналтыг Малын эмнэлгийн газар тавих юм. Мал эрүүл бол хүнс эрүүл, хүнс эрүүл бол хүн эрүүл гэдэл зарчим явж байгаа шүү дээ. Тэгээд энэ дээр булаацалдаад байх юм ерөөсөө байхгүй. Засгийн газраар орсон. Засаг өөрөө хуралдаад шийдвэрээ гаргаад тэгээд Их Хуралд өргөн бариад. Энэ хууль хэрэгжүүлэхэд хүндрэлтэй ийм зөрчил саатлууд байна. Энийг л арилгая гэж одоо энэ хуулийг өргөн барьсан. 
Малчны хотхоноос үйлдвэр хүрэх хяналтыг Мал эмнэлгийн ерөнхий газар тавина. Малчны хотхоноос үйлдвэр хүртэл. Тэр мал бүртгэлтэй юм уу. Тэр мал ямар вакцин, ямар эм, тариа хэрэглэсэн юм. Хэний мал юм. Эрүүл ахуйд хэрэглэж болох юм уу гэдэг хяналтаа. Энэ дээр нь үндэслээд мэргэжлийн хяналт цаашаагаа экспортлох асуудлаа л ярина. 
Тэгээд ер нь бол энэ байгууллага хоорондын уялдаа гэдэг аягүй чухал шүү. Хэн нэгэн дарга орж ирээд ийм сонин сонин юм яриад байдгаа болих хэрэгтэй. Хууль гарсан. Хууль хэрэгжиж эхэлж байна. Хууль хэрэгжихэд харин зөрчлүүд байна. Энийг л арилгая гэж байгаа юм. Аймаг, орон нутагт манай гишүүд сая ажилласан. Бүгд л энэ хуулийг талархалтай ярьж орж ирсэн шүү дээ. Одоо харин жаахан эрчимжүүлмээр байна. Хүндрэл байгаа. Мал их хүндрэл байна. Бүтэц одоо босоо болж байгаа шүү дээ. Мал эмнэлгийн ерөнхий газар гэж байгуулагдаж байгаа. Салбар одоо мал эмнэлгийн ерөнхий байцаагчтай. Салбар малын эмч нь ерөнхий эмчтэй болж байгаа шүү дээ. Тэгээд доошоо аймгууд дээр газар. Тэгээд сумдууд дээр нэгжүүд. Хөрөнгө мөнгө төсөвтэй холбогдуулаад хүндрэлүүд байна. Энэ дээр бас манай гишүүд анхаарч өгөх байх гэж бодож байна. 
Энэ хууль бол сайн хууль гарсан. Харин хэрэгжүүлэхэд одоо саяын 5 хууль дээр зөрчлүүд байна л гэдгийг бид нар оруулж ирж байгаа. Энийг Засгийн газар оруулж ирж байгаа. Тэгээд гишүүдэд баярлалаа. Дэмжээд хэлэлцээд явъя. Янз бүрийн асуудлыг бол яриад шийдээд явахад боломжтой. Бидэнд бас хурд хэрэгтэй байна. Хүлээгээд байна. Өнөөдөр 19 аймгийн мал эмнэлгийн газрын дарга тавигдсан байна. Хоёр аймгийн дарга бол одоо ашиг сонирхлын зөрчилтэй гээд одоо буцсан. Тэгээд энийг бол энэ долоо хоногтоо багтаж тавь гэдэг чиглэлийг Мал эмнэлгийн ерөнхий газрын даргад өгсөн. Доошоо сумдуудынхаа бүтцийг ч гэсэн яаравчилж хий, ажилдаа ор гэдэг чиглэл бас салбарын сайдын хувьд бол Мал эмнэлгийн ерөнхий газрын даргад өгсөн. Байдал ийм байгаа. 
Монгол Улсын мал сайхан өссөн. Гишүүд санаа зовж байна. Өнгөрсөн жил бид нар 62.2 сая толгой мал тоолуулсан. Энэ жил 18 сая төл хүлээж авсан. Өнөөдрийн байдлаар Монгол Улсад 80 гаруй сая толгой мал намаржиж байна. Бид нар 15 сая орчим толгой мал эдийн засгийн эргэлтэд орно, борлуулна гэж тооцож байгаа. Худалдаанд, экспортод гаргана. Дотооддоо борлуулна. Энэ жил 69.6 сая мал өвөлжиж хаваржина гэсэн ийм тооцоо гаргаж салбарын яам ажиллаж байна. Тэгээд намар цаг ирсэн. Хадлан тэжээлээ бэлтгэх, өвлийн ажил гээд одоо мал олон ажлууд байна. Хамгийн гол нь энэ хууль маш сайн хууль гарсан гэдгийг тодотгоё. Тэгээд хууль хэрэгжиж явахад бас хүндрэлүүд байна гэдгийг бас хэлье. Баярлалаа. 
Л.Элдэв-Очир: - За Б.Батзориг сайдад баярлалаа. Д.Тэрбишдагва гишүүний микрофоныг өгье. 
Д.Тэрбишдагва: - Би түрүүн хэлсэндээ. Энэ гарсан 2 хууль дээр тулгуурлаад өөрчлөлт орж байгаа юм байна гэж хэлсэн. Тэрний дагуу л явж байна. Тэгээд энэ дээр бол хэлэлцээд явах нь зөв байх гэж бодож байгаа. 
Тэгээд ер нь бол энэ дээр бид бас анхаармаар юм аа. Оруулж ирж байгаа асуудлаа энэ Засгийн газрын нөхөд, Засгийн газрын сайд нар, холбогдох агентлагийнхан зөв зүйтэй ойлголцож орж ирж Засгийн газрынхаа гарсан шийдвэр дээр санаа оноогоо өгдөг бол тэр дээр өгөөд шийдвэрээ гаргаад ингээд явчихмаар байгаа юм. 
Зүгээр ер нь одоо энэний дараа бол бид яана л даа. Ажлын хэсэг байгуулагдана. Ажлын хэсэгт бол энэ төрийн байгууллагыг төрийн бус байгууллагаар хэрэгжүүлнэ гэж одоо бид сүүлийн арван хэдэн жил яриад байгаа юм. Тийм. Төрийн зарим чиг үүргийг төрийн бус байгууллагаар хэрэгжүүлнэ. Энэ дээр жишээ болгоод явж байхад бол их аятайхан аятайхан төрийн бус байгууллагууд бий болсон байна шүү дээ. Замчдын холбоо гээд ингэж байхад. Сая бол Замчдын холбоо гадаад дотоодын төрийн бус байгууллагатай нийлж байгаад энэ гадагшаа хүүхэд сургаад явуулчихаж байна. Одоо сая Германд 30 хүүхэд сургаад дахиад 30 хүүхдийг сургах. Тэр яам, Тамгын газраас асуулгүйгээр. Асуух юу байх вэ. Хоорондоо ярилцаж байгаад ингээд зөвшөөрөл аваад явж байх жишээтэй. 
Яг мэргэжлийн холбоод гэдэг бол тэр дээрээ яг үйлдвэр, аж ахуйн газрынхаа салбарыг мэддэг хүмүүс л байдаг л даа. Тийм учраас мэргэжлийн холбоогоор зарим яг одоо энэ хяналтын чиг үүргийг тодорхой хэмжээгээр хамтарч хэрэгжүүлэх юмнууд байгаа юм. 
Би одоо энэ дээр тухайлах юм бол нэг жишээ хэлэх гээд байгаа. Одоо энэ манай хоёр гурван жилийн өмнө бид адуу гаргасан. Одоо ингээд манай сайд, дарга нарын экспортын тоон дээр ингээд хэлж байхад бол ерөөсөө маш их мах гарсан. Экспортод гарсан гээд байдаг. Тэрний ихэнх нь бол адууны мах. Амьдаараа болон одоо нядлаад гарсан адууны мах байгаа. Адуугаа цөөлсөн. Одоо бол энэ жил бол ингээд энэ Хятадын үйлдвэрүүд орж ирээд баахан зумласан хонины мах гаргаж байна. Хонины мах гарч байгаа нь сайн хэрэг. Тэгэхдээ энэ мэргэжлийн хяналтын байгууллага, тэгээд манай энэ яам, Тамгын газар онцгой анхаарахгүй бол энэ гадагшаа Хятад руу гарч байгаа үйлдвэрүүдийн зөвшөөрлийг одоо Н.Цагаанхүү дарга аа. Энэ дээр онцгойлон анхаарахгүй бол одоо Хятадын компаниуд л аваад байна шүү дээ. Яагаад гэвэл Хятадын хорио цээрийн газраас хүрч ирж манай мэргэжлийн хяналтын байгууллагатай нийлж байгаад тэгээ Хятадын компаниуд орж ирдэг. 
Тийм учраас энэ дээр өнөөдөр чиглэл бол яах вэ. Зүгээр энэтэй холбогдуулаад бас чиглэл өгөх юм бол энэ Эмээлт болон Налайхад байгаа энэ Хятадын тэр дутуу. Ямар нөхцөл дээр тэр үйлдвэр аж ахуйн газар чинь тэр хонь малыг чинь нядлаад байна вэ. Ямар нөхцөл дээр тэр зумлаж гаргаад байна вэ. Тэрийг нь нэг шалгаж энэ Байнгын хороонд тавихгүй бол энэ чинь бид өөрсдийнхөө үйлдвэрүүдийг дэмжиж ажлын байр бий болгомоор байна шүү дээ. Монгол хүн ажилтай болгомоор байна шүү дээ. 
Тэгээд одоо яах вэ тэр гарч байгааг бол ерөөсөө муулахгүй байгаа. Энэ жил бол хонины мах бол урьд өмнөөс илүү гарах юм шиг байна лээ. Ямаа мах ч гарах байх. Тэгэхээр энэ гарч байгаа нь сайн. Малын борлуулалт сайжраад эргэлтэд орж байгаа нь сайн ч гэсэн энэ дээр хяналт тавих. Ялангуяа энэ дээр Байнгын хороо хамтраад энэ Эмээлт, Налайхын тэр авч байгаа махны үйлдвэрүүд дээр шалгалт хиймээр байна. 
Хоёрт нь, энэ мэргэжлийн хяналтын газар юу хоёр орж ирсэн. Хөдөө аж ахуйн яамны удирдлагууд орж ирсэн. Одоо хүйтэрч эхэлж байгаа шүү. Нөгөө шүлхий чинь эхэлнэ шүү. Зун болохоор шүлхий багасчихдаг. Тэгээд зуны дэлгэр цагт яах вэ нэг ариутгал гаргасан төдий юм болж байгаа. Одоо энэ шүлхийнийхээ асуудлыг одооноос ярьж эхлэхгүй бол хүйтрэхээр шүлхийний тоо нэмэгддэг, хүндрэл нэмэгддэг. Хяналт шалгалт чинь хэцүү байдаг. Тарилгын асуудал, вакцинжуулалтын асуудал чинь амаргүй болоод явчихдаг шүү. Тийм учраас энэ шүлхийтэй холбоотой асуудлыг бол ер нь бол манайх чинь хуучин бол хоёр аймгийн хэмжээнд бариад. Заримдаа Дорноговь руу ороод байдаг байсан бол одоо чинь ер нь Монгол даяар шүлхийтэй болчихлоо шүү. Ийм учраас шүлхийнийхээ асуудлыг өвлийн цагт одоо ингээд махны тээвэрлэлт гээд янз янзын юм болно. Энэнээс өмнө энэ шүлхий дээрээ онцгойлон анхааръя. Яагаад гэвэл бид анхны Байнгын хорооны хурлаар хэлэлцэж байгаа учраас ийм зүйлүүдийг яримаар байна. 
Нөгөө талаас түрүүн би Н.Цагаанхүү даргад ч хэлсэн. Энэ хүнсний аюулгүй байдалтай холбогдолтой 30 хувь тэр тээврийг бол одоо энэ хүнсний нийлүүлэлтийн машинууд гэдэг бол худлаа шүү. 0.44 хувь нь орж байгаа машинууд. Тэр чинь ард талдаа гаражтай. Ар өврийнх нь хаалгаар ордог. Тийм учраас энийг бас анхаарч байхгүй бол. Энэнээс болоод сүүлд нь хүнсний нөгөө. Машинаа дийлэх гэж байгаад хүнийхээ аюулгүй байдлыг хүнд байдалд оруулах вий. Ийм зүйлүүдийг бас анхаараарай гэж энэ Байнгын хорооны хурал дээр нэгэнтээ орж ирсэн учраас. 
Л.Элдэв-Очир: - За баярлалаа. Гишүүд үг хэлж дууслаа. Тэгэхээр одоо санал хураалтаа явуулъя. Ерөнхийдөө гишүүд маань хуулийн төслийг хэлэлцээд явъя. Ажлын хэсгээ байгуулаад. Тэгээд ажлын хэсэг дээрээ бас бүрэлдэхүүнийг нь нэлээн одоо өргөн бүрэлдэхүүнтэй. Хууль хэрэгжихтэй холбогдуулж гарч байгаа чиг үүргийн давхцал. Мөн хоорондын ажлын уялдаа холбоог сайжруулах асуудал дээр нь бас анхааръя гэсэн ийм байдлаар голлон саналаа хэллээ. Санал хураах томьёолол. 

Амьтан, ургамал, тэдгээрийн гаралтай түүхий эд, бүтээгдэхүүнүүдийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл, Хөдөө аж ахуйн гаралтай бараа, түүхий эдийн биржийн тухай хуульд нэмэлт, өөрчлөлт оруулах тухай хуулийн төсөл, Хүнсний бүтээгдэхүүний аюулгүй байдлыг хангах тухай хуульд өөрчлөлт оруулах тухай хуулийн төсөл, Эм, эмнэлгийн хэрэгслийн тухай хуульд өөрчлөлт оруулах тухай хуулийн төсөл, Эрүүл ахуйн тухай хуульд өөрчлөлт оруулах тухай хуулийн төслийг Улсын Их Хурлын чуулганы нэгдсэн хуралдаанаар хэлэлцүүлэхийг дэмжье гэсэн томьёоллоор санал хураалт явуулъя. Санал хураалт. 
Уг санал 91.7 хувиар дэмжигдлээ. Гишүүдэд баярлалаа. 
Чуулганы нэгдсэн хуралдаанд Байнгын хорооны санал, дүгнэлтийг Г.Солтан гишүүн танилцуулах уу? Танилцуулах гишүүн хэн байна. Л.Мөнхбаатар гишүүн. Г.Мөнхцэцэг гишүүн. За Г.Мөнхцэцэг гишүүн танилцуулна. 

Хэлэлцэх асуудлынхаа хоёрдугаарт оръё. 
Хоёр. Ургац хураалтын явц, хэрэгжүүлж буй ажлын талаарх Хүнс, хөдөө аж ахуй, хөнгөн үйлдвэрийн сайдын мэдээлэл


Ургац хураалтын явц, хэрэгжүүлж буй ажлын талаарх товч танилцуулгыг Хүнс, хөдөө аж ахуй, хөнгөн үйлдвэрийн сайд Б.Батзориг танилцуулна. 

Б.Батзориг: - Байнгын хорооны дарга, эрхэм гишүүддээ дахин өглөөний мэнд хүргэе. 


2017 оны хувьд бол Монгол Улсад бас гантай байсан. Гандуу байсан. Тийм учраас бид ургац алдсан. Өнгөрсөн онд бид нар 100 орчим мянган тонн үр тариа авч дотооддоо улаан буудайгаар хангаж гурилаа хийх ийм боломжгүй болсон. Импортоор бас бид нар 220 мянган тонн улаан буудай оруулж ирж хангаж байсан. 

2018 оны хувьд бол салбарын яам тодорхой зорилтууд тавьсан. Тариаланчидтайгаа бас бид нар нэлээн ойлголцож ярьсан. Ер нь 2018 оны тариалалт хийхэд манайд тариаланчид жаахан хүнд байсан. Яагаад гэвэл сүүлийн хоёр жил бас ургац алдсан. Ялангуяа 2017 онд ургац алдсан. Хөрөнгө санхүүгийн хувьд хүнд. Техник, тоног төхөөрөмжийн хувьд хүнд. Тариалах үрийн хувьд бол байхгүй ийм байсан. 

Эндээ салбарын яам бас тодорхой зорилтууд тавьсан. Олон жил бас гацаж байсан. Шийдвэр нь гарч чаддаггүй зүйлүүдийг бас зоригтой шийдвэр гаргасан. Тариалангийн бүс нутгийг бид нар тодорхой болгож зарласан. Тариалангийн бүсүүд зарлагдахгүйгээр бас тариалангийн бүс нутагт мал аж ахуй эрхлэх, тариаланчдын маань тарьсан тариа ногоог мал идэх гээд ийм хүндрэлүүд байсан. Энийг бол одоо ямар ч байсан Засгийн газар шийдвэр гаргаж Монгол Улсын Засгийн газрын 2018 оны 131 дүгээр тогтоолоор 7 аймгийн 61 сумын нутгийг газар тариалангийн бүс нутгаар зарласан. 


Ингээд бодлого тодорхой болсон учраас манай тариаланчид ч гэсэн зоригтой тариалалтаа эхэлсэн. Бид тариалалт дээр одоо бас том зорилт тавьсан. 503 мянган га-д тариалалт хийе гэж. Гэвч бид нар энэ зорилтдоо хүрч чадаагүй. Яагаад гэхээр энэ жил бас жаахан тариалалт оройтож эхэлсэн. Цаг уур жаахан сэрүүвтэр байсан. Бид 497.2 мянган га-д тариалалт хийсэн. Энэ бол бас боломжийн тоо. Манай тариаланчид маань зориг гаргаж энэ ажлыг эхлүүлсэн. Салбарын яам ч дэмжсэн. 

Энэ жил манай Тариалан эрхлэлтийг дэмжих сангаас 24 мянган тонн үрийн буудай тариаланчдадаа олгосон. Дээрээс нь 8 мянган тонн элит үрийг Оросын Холбооны Улсаас оруулж ирж олгосон. Ингээд энэ жил бид нар 496.7 мянган га-д тариалалт хийсэн. Мөн одоо техникийн шинэчлэл хийгдэнэ. Бас аж ахуйн нэгжүүддээ тодорхой дэмжлэгүүд үзүүлсэн. Техник нь хуучирсан. Тариалалтаа хийж чаддаггүй. Ийм хүндрэлүүдийг манай тариаланчид ярьсан. 

10.0 сая долларын хөнгөлөлттэй зээлээр Оросын Холбооны Улсын ЭКСИМ банкнаас бид нар трактор, комбайн, 197 нэр төрлийн техник, тоног төхөөрөмж оруулж ирж аж ахуйн нэгжүүддээ олгосон. 


Тариалалт бол хэвийн явагдсан. Гэхдээ хүндрэлүүд цаг уурын асуудлаас болж хүндрэлүүд гарсан. 5, 6 сар бол үндсэндээ гантай байсан. Харин 7 сараас эхэлж бас бороо хур хайрлаж хангай ивээсэн. 

Ургацын урьдчилсан балансыг бол бид нар бас авсан. Түрүүн хэлсэн. Бид нар бас зоригтой хөдөлсөн учраас энэ жил бас гайгүй ургац авах ургацын урьдчилсан баланс гарсан. 450.3 мянган тонн үр тариа. Үүнээс 425.8 мянган тонн улаан буудай, 151 мянган тонн төмс, 95 мянган тонн хүнсний ногоо, 30.1 мянган тонн тосны ургамал, 86.3 мянган тонн малын тэжээл тус тус хураан авахаар урьдчилсан баланс гарсан. 

Хэрвээ бид нар ингэж авч чадах юм бол 100 хувь дотооддоо үр тариагаа 100 хувь дотооддоо төмс, 60.0 хувь төмс, хүнсний ногоогоо хангах ийм боломжтой болж байгаа юм. 


Сүүлийн өдрүүдэд ялангуяа 9 сарын дундуур бас тариалангийн зарим бүс нутгуудаар цасан шуурга, тэгээд хур тунадас орж бас тодорхой хэмжээний тариалангийн талбай цасанд даруулсан. Бид нарын тооцоогоор 16 мянга орчим га цасанд даруулсан байх гэж тооцсон. Яг газар дээр нь яваад үзэхэд 30 мянган га нэмэгдэж байгаа. Энийг бас ногоон тэжээлд шилжүүлэх ажлыг яам зохион байгуулж байна. Мөн улсын аюулгүйн нөөц, улсын нөөцөд бас одоо тэжээл авах асуудлыг бас холбогдох хүмүүстэй нь ярьж байна. 

Үлдэж байгаа хугацаанд одоо бидэнд маш бага хугацаа үлдсэн. 14-өөс 21 хоногийн дотор бид нар тариагаа хурааж авах, ногоогоо хурааж авах ийм зорилго тавин ажиллаж байна. Яг өнөөдрийн байдлаар 10 сарын 01-ний өдрийн байдлаар бол үр тарианы хураалт бол 21.1 хувьтай байна. Төмс, хүнсний ногооны хураалт бол 81.0 хувьтай байна. 14-өөс 21 хоногийн хооронд бид нар ажлаа зөв зохион байгуулж чадах юм бол ямар ч байсан энэ жил одоо дотооддоо төмс, үр тариагаар одоо хангачих ийм боломжтой гэсэн тооцоо хийж бид нар ажиллаж байна. 

Хүндрэлүүд бол байна. Ялангуяа цаг агаарын хүндрэлүүд. Энэ дөрөв дэх тав дахь өдөр бас тариалангийн бүс нутгаар бас хур тунадас орно, хүйтэрнэ гэсэн ийм байгаа. Тэгээд өнөөдөр бас Улсын ургацын комисс бол өдөр болгон хуралдаж, салбарын яам өдөр болгон одоо бас бэлэн байдалтай ажиллаж байна. Өнөөдрийн байдлаар ургац хураалтад 1264 комбайн, 554 жатка, 225 үтрэм, 140 гаруй төмс хураах комбайн, 570 гаруй цэвэрлэгч, ангилагч, сортлогч машин, 3200 гаруй оюутан, цэргийн албан хаагчид одоо хураалтад ажиллаж байна. Оюутнууд маань бидэнд маш их тусалж байна. 

Тариаланчид маань одоо өдөртөө, шөнөдөө 2 цаг унтаад л тэгээд л бусад цагт нь одоо тариагаа хурааж авах гэж ингэж ажиллаж байна. Оюутан залуучууд, цэргийн албан хаагчдадаа маш их талархаж байгаа. Би Батлан хамгаалах яамны сайд, Боловсролын яамтай бас ярилцаж энэ хүмүүсийг дахин 14 хоног ажиллуулж өгөөчээ гэдэг хүсэлтийг тавьсан. Зохион байгуулаачээ гэж. Боломжийн санал өгсөн. 
Шатахууны үнэ бас одоо өсөж байгаа. Энэ бас манай тариаланчдад жаахан хортой байна. Бид тариаланчдадаа 50 хувь урьдчилгааг нь өгөөд шатахууныг өгсөн. Үлдсэн 50 хувийг нь одоо тарьсан зүйлээр нь авна. Энэ бол бас нэлээн дэмжлэг болж байна. 
Өчигдөр бас манай Тариалан эрхлэлтийг дэмжих сангийн удирдах зөвлөл хуралдаж энэ жил одоо тариаланчдадаа үзүүлсэн дэмжлэгийнхээ буцаан авах төлбөрийг үр тариагаар хийдэг. Энэний үнийг бас бид нар гаргасан. Энэ жил бол валютын ханш бол өссөн. Шатахууны үнэ өссөн ийм хүндрэлтэй байгаа учраас бид нар өрөнд авах улаан буудайнхаа үнийг 600 мянган төгрөгөөр тогтоосон. Энэ бас тариаланчдад маань дэмжлэг болох болов уу гэж бодож байна. 
Энэ жил бид нар импортоор улаан буудай авахгүй гэсэн зорилт тавин ажиллаж байна. Монгол Улс тусгаар улс л юм бол үр тариагаа одоо дотооддоо тарьж иргэдээ хямд үнээр экологийн цэвэр улаан буудайгаар хангах үүрэгтэй. Тэгээд энэ үүргээ биелүүлэхийн төлөө манай тариаланчид, манай ногоочид, манай салбарынхан бол зүтгэж байна. Зүтгэж байна. 
Ер нь бол манай хүнс, хөдөө аж ахуй, хөнгөн үйлдвэрийн салбар дэмжлэг дотацигүйгээр явахгүй. Явахгүй. Тариаланчдад өгч байгаа урамшуулал бол маш их дэм болж байгаа. Тариаланчид, ногоочдод өгч байгаа энэ техникийн туслалцаа маш их дэмжлэг болж байгаа. 

Бас нэг зүйлийг бол бас онцолж хэлэх ёстой гэж бодож байна. Олон мянган жил одоо Монгол Улс тусгаар улс гэж оршино. Бид олон мянган жил бас тариалалтаа эрхэлнэ. Тийм учраас энэ тариалангийнхаа талбайг хамгаалах асуудал чухал. Салбарын яамнаас бид нар энэ тариалангийн талбайгаа газар тариалангийн бүс нутаг болгож зарласантай холбогдуулаад тариалангийн талбайгаа хашаажуулъя гэсэн шийдвэр, зорилго тавиад ажиллаж байна. Яаман дээр бас ТЭЗҮ хийгдсэн. Ирэх жилээс бид нар энэ хашсан хашаагаа ойжуулах, хөрсөө хамгаалах ажлуудыг эхлэхээр одоо төлөвлөж байна. 

Дэлхийн дулааралтай холбогдуулаад энэ ургац их алдаж байгаа. Энэтэй холбогдуулаад тариалангийнхаа усалгаатай газар тариаланг нэмэгдүүлэх тал дээр бас салбарын яам зорилго тавиад ажиллаж байна. Бид нар 1 сая 50 мянган га газар тариалангийн талбайтай. Үүнийхээ нэг 10.0 хувийг. 100 мянган га-г усалгаатай газар тариалантай болгохоор ингэж зорьж ажиллаж байна. Салбарынхан бол одоо яг ид ажлын үед. Түрүүн би хэлсэн. Өдөрт 2 цаг унтаад л тэгээд одоо ажиллаж байна. 
Тариалан эрхлэлтийг дэмжих сан дээр элеваторууд дээр буудайгаа бид нар аваад эхэлсэн. Өдөр шөнөгүй ажиллаж байна. Ирэх долоо хоногт Ерөнхий сайд маань тариалангийн бүс нутгаар ажиллая гэсэн. Тэгээд энэ үеэр бас одоо салбарт тохиолдож байгаа хүндрэлүүдийн асуудлуудыг бас газар дээр нь ярья, шийдвэрлэе гэсэн ийм бодолтой байгаа. 
Мөн Байнгын хорооны гишүүдийг бас одоо Байнгын хороон даргатай бас ярьсан. Бас тариалангийн бүс нутаг дээр очиж ажиллах. Байнгын хорооныхоо хурлыг одоо тариалангийнхаа талбай дээр хийх ажлыг бас хамтран зохион байгуулахаар бид нар ярьж байна. Энэ жил бид нар төлөвлөсөн ургацаа авах юм бол ямар ч байсан Монгол Улс дотооддоо төмсөө 100 хувь, 100 хувь хүнсний улаан буудайгаа, гурилаар хангачих ийм зорилт тавин ажиллаж байна. 
Тэгээд бас тариаланчдадаа бас амжилт хүсье. 

Үнэхээр цаг агаарын байдлаас шалтгаалаад манай салбар бол өөрөө хүнд. Гэхдээ зүтгэж байна. Салбарын яамнаас барьж байгаа бодлого бол бид нар энэ хувийн хэвшил, аж ахуйн нэгжээ дэмжих бодлого барьж байгаа. 
Товчхон мэдээлэл хийхэд ийм байна. Яг мэдээлэл хий гэж хэлээгүй учраас бэлдсэнгүй. Яг байгаа нөхцөл байдлыг бодитоор нь хэллээ, ярилаа. Баярлалаа. 
Л.Элдэв-Очир: - Б.Батзориг сайдад баярлалаа. Б.Батзориг сайдын мэдээлэлтэй холбогдуулж хуралдаанд оролцож байгаа хүмүүсийг бас танилцуулъя. В.Үнэнбат Тариалан эрхлэлтийг дэмжих сангийн захирал, Ц.Болорчулуун Газар тариалангийн бодлогын хэрэгжилтийг зохицуулах газрын дарга. Мөн газрын мэргэжилтэн Б.Одонхүү гэсэн ийм гурван албаны хүн оролцож байна. 
Мэдээлэлтэй холбоотой асуулттай гишүүд байвал товчлуураа даръя. Д.Эрдэнэбат гишүүний микрофоныг өгье. 
Д.Эрдэнэбат: - За баярлалаа. Б.Батзориг сайдад мэдээлэл өгсөн явдалд баярлалаа. Наад мэдээллээр тариаланчдад хүргэх юм нь дээр бас анхаараарай. Би анх удаагаа сонсож байна. Энэ өрөнд авч байгаа буудайн үнийг энэ жил одоо өртөг зардлын өсөлтөөр сая шийдээд ингээд 600 мянган төгрөгөөр тогтоож байна. Өчигдөр шийдвэр гаргасан. Энийгээ тариаланчдад мэдээлэх хэрэгтэй. Нэгдүгээрт. 
Хоёрдугаарт, энэ асуудлаа гурилын үйлдвэрийнхэндээ мэдэгд. Тариаланчид өнөөдөр гурилаа бэлэн мөнгөнд нь болоод гурилын үйлдвэрт будаагаа 400 мянган төгрөгөөр өгөөд байгаа ийм тоо байгаа. Хөөрхий мөнгөтэй байхын тулд тариагаа, жаахан тариагаа борлуулахын тулд гурилын үйлдвэрүүдийг үнэ тохирохгүй бас сэтгэлээрээ санал нийлээд өгөөд байгаа сураг байгаа. 
Тэгэхээр энэ дээр яам одоо яг ямар бодлого баримталж байгаа юм. Тэрийгээ бас нэг тодорхой болгох хэрэгтэй гэж. Би тэгээд өнөөдөр энэ мэдээлэл бол зайлшгүй хэрэгтэй болох байх. Тариаланчдад нэлээн том мэдээлэл болж очих байх гэж бодож байна. 
Хөдөө аж ахуйн яамнаас хэрэгжүүлж байгаа хэд хэдэн ажил дээр манай тариаланчид бас сэтгэгдэл өндөр байгаа гэдэгтэй би санал нэгдэх байх гэж бодож байна. Би танай газрын энэ хоёр даргатай би бас ажил хэргийн уулзалтыг хийсэн. Нэлээн олон зүйл дээр бас санал солилцож бас цаашдаа хийх ажлын талаар яригдсан. Яагаад гэхээр би сая намар энэ тариалангийн ургац хураалтын байдалтай танилцаад ирсэн учраас тариаланчдаас гарсан саналуудыг нэгтгэж байгаад ярьсан юм. 
Тэгээд энд нэг хэд хэдэн зүйл дээр гол анхаарах том зүйлүүдийг нь би танд хэлье өнөөдөр. Өнөөдөр Монгол Улс газар тариалангийн талаар баримталж байгаа бодлогодоо бол өөрчлөлт оруулах цаг нь болжээ гэж би харж байгаа. Гуравхан сая хүн амтай, стратегийн улаан буудайн бүтээгдэхүүн үйлдвэрлэдэг цөөхөн тариаланчидтай. Энэ үр өгөөж өгдөг хөрс талбай багатай энэ нутагт энэ үр тарианы бодлогыг Монгол Улс өөрчлөх цаг нь болсон юм уу гэж ингэж харж байгаа. Өөрөөр хэлбэл энэ хэдэн тариаланчид үндсэндээ субботник хийж байгаа улсууд. Улс л одоо будаагаа яг одоо үнэхээр гарсан өртөг зардалдаа тааруулж ингэж өгдөг юм руу нь нэгдүгээрт явмаар байгаа юм. 
Хоёрдугаарт, энэ талх гурилын үнэхээр 3 сая хүнийг тэжээж байгаа энэ асуудлаа Монгол Улс өөрийнхөө гарт авмаар байгаа юм. Тийм учраас би энэ газрын дарга нарт чинь саналаа хэлсэн. Ер нь үр тариаг улс худалддаг, авдаг юм руу яваа. Энэ чинь ерөөсөө л нэг жилийн эргэлт 200 тэрбум хоёр улирлын заагтай хөдөлж байдаг юм байна. Улс юу алдах вэ дээ. Алдагдалтай ажиллалаа гэхэд 50 хувийн алдагдал хүлээхгүй шүү дээ. Тийм учраас энэ тариаланчдыг ард түмнийг гурил талхаар тэжээх боломжийг нь ямар ч эрсдэлгүйгээр олгох юмыг бид нар хийх цаг нь болсон байна гэж ингэж харж байгаа. Тийм учраас энэ рүүгээ онцгой анхаараачээ. 
Намайг түрүүн очиход энэ асуудал баахан яригдсан л даа. Үнэ нь ойлгомжгүй байна. Тийм ээ. Ингээд гурилын үнэ ийм байна. Үйлдвэрт нь ингэж байна. Одоо улс ингээд зарлахгүй байна. Одоо сая асуудал шийдэж байгаа нь бол би сайн байна гэж бодож байна. 
Дараагийн асуудал. Энэ техникийн нийлүүлэлтийн бодлого алдагдсан гэдэгтэй бол та одоо анхаарах хэрэгтэй. Би Тариалан эрхлэлтийг дэмжих сангийн захиралтай уулзсан. Үнэхээр нэг жил нь Хятадын техник авдаг. Нэг жил нь Оросын техник авдаг. Нэг жил нь Америкийн техник авдаг. Ийм тогтворгүй байдлаа болих хэрэгтэй. Техникийг олгохдоо энэ газар тариалангийн компаниудын хүчин чадалд тохируулсан хэлбэрээр нь техникийн бодлогоо өөрчлөхгүй бол болохгүй байна. 
Эцсийн зүйлийг би цаг бага байгаа учраас хэлье. Би дараа нь нэмэлт цаг авах байх. 131 дүгээр тогтоолын хэрэгжилт дээр хийгдэж байгаа зүйл чинь бизнес рүү явж байна гэж. Ялангуяа саяны ярьсан хашаажуулах төслийг чинь шүүмжилж байгаа. Би энэ талаар энэ удирдах улсуудад хэлсэн. 8.3 сая төгрөгийн өндөр өртөгтэй хашааг бариулах гэж байгаа тариаланчдын саналтай би санал нэгдэж байгаа. Тийм учраас энэ хашаажуулалтынхаа асуудлыг эргэж нэг хар. Үнэ өртгөө нэг эргэж хараа. Ер нь өөрсдөөр нь бариулах юмыг давхар хийгээд яваачээ гэдэг саналыг би танай яамны холбогдох мэргэжилтэн дарга нарт тавьсан байгаа шүү. Энэ асуулгаар эргээд бид нарт нэг тодорхой хариултыг. Одоо юу болж байгаа юм бэ гэдэг дээр Ц.Болорчулуун дарга нэг хариулт өгсөн нь дээр байх гэж би ингэж бодож байна. 
Уг нь бол энд онцгой байдлыг оруулах байсан юм. Тэжээл маш их гарч байгаа энэ жил. Түүхийрч байгаа будаа. Энэ тэжээлийг авах газар байхгүй байгаа. 
Л.Элдэв-Очир: - Д.Эрдэнэбат гишүүний 1 минутыг өгье. 

Д.Эрдэнэбат: - Тийм учраас энэ онцгой байдлыг уг нь байлгаж байгаачээ гэж. Цаг хугацааны хувьд амжаагүй юм шиг байна. Тэгэхээр энэ тэжээлийг улс худалдаж авах. Ер нь бол балансын үнэ бодит байдал хоёр чинь зөрнө шүү Б.Батзориг сайд аа. Энэ жил зөрнө шүү. Би бол тийм магадлал өндөр байгаа гэж харж байгаа. 
Ногоон тэжээлийг улсын фондод авах. Нэг эсвэл экспортлох асуудлыг маш яаралтай Засгийн газар шийдмээр байна. Энэ ногоон тэжээлийг, одоо түүхий болсон ногоон тэжээлээр эд нар амьдрахгүй бол энэ жил энэ тариаланчид чинь бүгд шатлаа. Ялангуяа урд нутгаарх тариаланчид бүгд шатаж байна. Тийм учраас энэ дээр та онцгой анхаараарай. Би одоо яриад байвал их олон асуудал байгаа. Би танд өөрөө бол одоо албан тоот бол албан ёсоор явуулна. 

Би таны ажлыг бол одоо үнэлж байгаа. Та бол хийж байгаа. Тэгэхдээ бодлогын хэмжээний ажил чинь алдагдсан хэвээрээ явж байгаа учраас хэдүүлээ энэ дээр нэг долгион дээр очно шүү гэдгийг би бүр онцгойлж хэлэхийг хүссэн юм. За баярлалаа. 
Л.Элдэв-Очир: - За баярлалаа. Б.Батзориг сайд. Тэр эхний техникийн нийлүүлэлтийн бодлого, улаан буудайг улс худалдан авах асуудал. 131 дүгээр тогтоол. 
Б.Батзориг: - Д.Эрдэнэбат гишүүний асуултад хариулъя. Үнэхээр манай салбарт техникийн шинэчлэл хийх шаардлагатай болсон. Ирэх жил бас Монгол Улсад атар газар эзэмшсэний. Тариалангийн салбар болж үүсэж хөгжсөний 60 жилийн ой болно. Бүхэл бүтэн 60 жил болсон байна. Энэ хооронд бид нар техникийн ямар ч шинэчлэл хийгээгүй. Атар газар бид нар эзэмшихдээ л анх Оросын Холбооны Улсаас техник авч байсан. 
Тэгээд сайн техниктэй байж сайн ургац авна, сайн тариалалт хийлнэ л дээ. Тэгээд энэ дээр тантай санал нэг байна. Үнэхээр янз янзын улсаас бид нар техник авч үзсэн. Тэгээд яг энэ чинь бас яг л нөгөө нэг хөрөнгө мөнгө, боломжоос л шалтгаалж байгаа юм. Гайгүй мөнгөтэй бол гайгүй техник авна. Бага мөнгөтэй бол тааруухан техник авна. 
Тэгээд бид нар оруулж ирж байгаа техникээ бас тариаланчдаасаа, аж ахуйн нэгжүүдээс энэ жил саналыг нь авсан. Ямар оврын ямар техник оруулж ирвэл манай тариаланчдад тохирох байна. Тэгээд хөрөнгө мөнгөний хувьд бол одоо хичнээн хэмжээний мөнгө өртөгтэй техник авахад боломжтой байна вэ гээд. Тэгээд ингээд бид нар Оросын Холбооны Улсын техникийг энэ жил сонгосон юм. Манай тариаланчид ашиглаад сурчихсан. Үнэ гайгүй хямд. Сэлбэгийг нь ойрхон авах боломжтой. Тэгээд одоо 5-аас 7 жилийн хөнгөлөлттэй зээлийн хүрээнд. Тэгээд энэ бол одоо үр дүнд хүрсэн. 
Цаашдаа бид нар энэ авч байгаа улсуудынхаа техникийн засвар үйлчилгээний төвүүдийг байгуулах асуудлыг бас яаман дээр ярьж байна. Баахан техник оруулаад ирдэг. Тэгээд засвар үйлчилгээ нь байдаггүй. Тэгээд энэ дээр яам анхаарч ажиллаж байгаа. 60 жилээ тэмдэглэх гээд бид нар бүтээлч 60 ажил зарласан. Тэр хүрээнд одоо яг энэ хашаажуулах, ойн зурвас татах, усалгаажуулах, техникийн шинэчлэл хийх, үр сортыг нь шинэчлэх, хийх ажлууд хамт явж байгаа гэдгийг эрхэм гишүүнд хэлэх байна. 
Үнэхээр үнийн асуудал чухал. Монгол Улс тусгаар улс юм бол ямар ч байсан энэ 3 сая иргэнээ экологийн цэвэр хүнсээр хангах үүрэгтэй. Тэр үүрэг нь манай салбарын яаманд байдаг. Түүний нэг нь улаан буудай. Хүнсний. Монголчууд мах, гурилаа л иддэг. Тэгэхээр энэ гурилын үнийг тогтвортой байлгах асуудал чухал. Энэ салбарт ажиллаж байгаа хүмүүсийг төрийн дэмжлэг үзүүлэх нь чухал. Тийм учраас тантай санал нэг байгаа. Би байнга хэлж байгаа. 
Хүнс, хөдөө аж ахуй, хөнгөн үйлдвэрийн яам дотацигүй, дэмжлэггүй явахгүй. Яам биш салбар. Зүгээр би бас янз бүрийн улс орноор явж байхдаа бас асуусан. Жишээ нь, Болгар Улс. Танай хөдөө ахуйдаа та нар ямар дэмжлэг үзүүлдэг юм бэ гэж. Тэгээд би нэг жишээ хэлье л дээ. Болгарын сайдтай уулзаж байхад. За жишээ нь одоо үхэр дээр. Сүүний. Нэг фермерийг 10 үхэртэй байхыг шаарддаг. Доод тал нь. Дээшээ хэд ч байж болно. Тэгээд тэр үнээ тутамд 1500 евро өгдөг гэж байгаа юм. Дотациар. Тэгээд би гайхаад одоо энэ юуны учир өгч байгаа юм гэсэн. Болгар Улсын иргэдийг сүүгээр хангаж байхын төлөө. Дээрээс нь хөдөө орон нутагт ажиллаж амьдарч байхын төлөө төрөөс өгч байгаа дэмжлэг гэж хариулсан надад. 
Тэгэхээр манай тариаланчдад өгч байгаа энэ улаан буудайн дэмжлэг бол үүнтэй бас яг адилхан. Монгол Улсын иргэдийг, энэ 3 сая иргэнийг улаан буудайгаар хангаж байхын төлөө, хөдөө орон нутагт энэ тариалангийн салбарт ажиллаж байхын төлөө өгч байгаа бас дэмжлэгээ гэж би ойлгож байгаа. Тэгээд цаашдаа ч ийм дэмжлэгүүд бол байх ёстой. Улс хурааж авдаг асуудлыг бид нар судалъя. Тэгээд танд хариу өгье. 
Хашаа асуудал бол аягүй чухал. Манай улс шиг ийм тариалангийн талбайгаа хашаагүй.../минут дуусав/
Л.Элдэв-Очир: - Б.Батзориг сайдад баярлалаа. В.Үнэнбат дарга хариулах уу? Гишүүн онцолж асуусан асуултад. Хашаажуулалттай холбоотой. Тийм үү. 131 дүгээр тогтоолтой холбоотой. Зайлшгүй чухал гэж байна. Тийм ээ. Хэрэгжилт нь ямар байгаа юм. Хэл ам, үр дагавар нь ямар байна. 2 дугаар микрофон. 

Ц.Болорчулуун: - Газар тариалангийн газрын дарга Ц.Болорчулуун. Д.Эрдэнэбат гишүүний асуултад хариулъя. 

Бүс нутаг тогтоох тухай Засгийн газрын 131 дүгээр тогтоол гарсан. Бид орон нутагт ингээд үйл ажиллагаанууд орон нутгийн төрийн захиргааны байгууллагуудтай хамтарч хэрэгжүүлээд эхлээд явж байгаа. 
Энэ жилийн тухайд гэх юм бол хашаажуулах ажлыг нийтдээ яаман дээр 7 байршилд 400 гаруй километр хашааны тендер зарлагдаад. За эхнийх нь бол хийгдээд явж байгаа. Хашааны чанарын асуудал. Дээрээс нь хашаа барих. Чанартай барих энэ асуудал дээр бол одоо яаман дээр хүлээх авах ажлын хэсэг гараад орон нутагт ажиллаж байна. Эхний 3 компани бас хашаагаа эхэлж байгаа. Түүхий эдээ оруулж ирснээ танилцуулаад одоо хашаа барьж эхэлсэн ажлуудаа бол бид нар газар дээр нь очиж үзсэн. Маргаашаас дахиад хүлээж авах ажлын хэсэг бол орон нутагт ажиллахаар гараад явж байгаа. 
Энэ жилийн тухайд ногоон тэжээлийн масс нэлээдгүй гарч байна. Тэгээд бид энэ талаар улсын нөөцийн газарт бас хүсэлт тавьсан. Дээрээс нь тариаланчдын үндэсний холбоо бас улсын нөөцийн газарт хүсэлт тавьсан байна лээ. Тэгээд энэ ногоон тэжээлийг улсын нөөцөд авах асуудлыг бол ярьсан. Тэгэхээр одоо нөөцөд байх бараа материалын жагсаалтад энэ ногоон тэжээлийн стандартаар тэнцдэггүй учраас энийг бол авах боломжгүй гэсэн хариуг өгч байгаа. 
Зүгээр аймгуудын аюулгүйн нөөц бүрдүүлэх бас тодорхой хэмжээний хөрөнгө мөнгө Засгийн газраас хуваарилагдаж байгаа. Энэ тал дээр одоо энэ ногоон тэжээл нэлээдгүй хэмжээгээр гарч байна. Энийг бас нөөц бүрдүүлэхдээ анхаарч ажилла гэдэг Хүнс, хөдөө аж ахуйн үйлдвэрийн сайдын албан бичгийг бол өнгөрсөн долоо хоногт бид аймгуудад хүргүүлсэн байгаа. 
Л.Элдэв-Очир: - За баярлалаа. Ц.Гарамжав гишүүний микрофоныг өгье. 

Ц.Гарамжав: - Та бүхэндээ энэ өдрийн мэндийг хүргэе. Тэгээд Монгол Улсын маань эдийн засаг, улс орны байдал хямралтай байгаа үед манай хүнс, хөдөө аж ахуйн салбар ер нь тогтвортой хөгжилтэй байж улс орноо энэ хямралд нэрвэгдүүлэхгүй авч гарах бас нэг гол салбарын нэг л дээ. Энэ салбар хөгжиж байж л бид нар энэ эдийн засгийн том том хямралуудыг даван гарах тийм чадвартай болох ёстой юм. 
Бусад улс орны туршлагыг хараад байхад ялангуяа энэ хүнс, хөдөө аж ахуйн салбар нь хөгжсөн, жижиг дунд үйлдвэрүүд нь хөгжсөн орнууд л энэ хямруулдагыг ажрахгүй давж байгаа ийм туршлагууд харагдаж байна. Тэгээд энэ дээр нэг сайшаалтай зүйл бол манай Тариалан эрхлэх сан маань энэ хямралын үед ухаалаг бодлого гаргаж одоо тариаланчдын үр тариаг худалдан авах. Тэдэнд өгсөн зээлийнхээ буцаан төлөлтийг үр тариагаар авах. Ялангуяа үнийн бодлогыг ухаалаг болгож тонныг нь 600-гаар авч байгаад одоо бид бол энийг дэмжиж талархалтайгаар хандаж байна. Тийм. Өрөндөө авч байгаа л даа. Өгсөн зээлийнхээ хариуд. Тийм ээ. 
Мөн одоо Тариалан эрхлэх сан маань тодорхой хэмжээний ажлуудыг хийж байгаа юм байна. Одоо 10.0 сая долларын хөнгөлөлттэй техникүүд авч өгсөн байна. Бусад авч байгаа арга хэмжээнүүд бол одоо зөв бодлогууд явагдаж байна гэж үзэж байна. 
 Манай улс орны аюулгүй байдал мэдээж хэрэг энэ хүнсний аюулгүй байдалтай шууд холбоотой. Тэгэхээр хүнсний аюулгүй байдал, ялангуяа энэ 450 мянган тонн орчим үр тариа хурааж авч байна. Энэ үнэхээр одоо сайшаалтай хэрэг. Бид нар яваандаа хараат бус ийм улс орон болох ёстой. Ямарваа нэгэн цаг агаар, эдийн засгийн бэрхшээл тохиолдоход бид нар хараат байж гэм нь ядахдаа улаан буудайгаа өөрсдөө тариалаад 100 хувь хангачихдаг байх нь туйлын одоо зөв алхам билээ. 
Энэ төмс, хүнсний ногоон дээр 95 мянган тонн төмс, хүнсний ногоо хурааж авч байгаа юм байна. Энэ бас манай одоо харуут бус байдал болон эх орны энэ аюулгүй хүнс ногоог хэрэглэхэд бас их хүн болгоны хүсэж хүлээж байгаа асуудал юм. Тэгвэл одоо бид нар өнөөдрийн нөхцөлд импортоор маш олон тонн төмс, хүнсний ногоо авч байгаа. Төмсийг одоо 100 хувь хангачихлаа гэж ярьж байна. Тэгвэл импортын энэ их ногоон дээр ямар бодлого баримталж байна вэ? Ялангуяа одоо энэ татварын бодлого. Ямар бодлого байна. 
Манай тариаланчид одоо ингээд сая ингээд яваад уулзаж байхад. Бид нар бол ногоогоо тарьж болж байна. Төмс, хүнсний ногоог жижиг, дунд үйлдвэрийнхэн аж ахуйнууд бол одоо их тарьж байна л даа. Сэлэнгэд бол бүр их газар тариалан эрхлэгчид сайн ажиллаж байна. Ногоонууд нь ч гэсэн одоо олон төрөл, сорт болсон байна. Тэгтэл нэг асуудал ярьж байгаа юм. Бид нарт одоо зоорь ерөөсөө хүрэлцэхгүй байна. Энэ зоорийн бодлогыг та нар маань одоо энэ Улаанбаатарын орчинд хэсэг хэсэг боловч бариад ингээд энэ ногоог маань хадгалах арга хэмжээг одоо авч болох уу гэсэн хүсэлтүүдийг одоо бид нараар дамжуулж тавьж байгаа юм. 
Иймэрхүү хоёр асуудал байгаа. Энийг одоо Хүнс, хөдөө аж ахуйн яам маань ямар бодлого хэрэгжүүлэх юм. Ялангуяа энэ төмс, хүнсний ногоо тариаланчдаа дэмжиж энэ татварын бодлогыг ямар хэлбэрээр хэрэглэх гэж байна. Хэрвээ бид нар төмсөө одоо жишээлбэл 100 хувь тарьдаг болсон юм бол одоо заавал өндөр үнэтэй юм уу одоо импортын төмс авах шаардлага байна уу, үгүй юу? 
Дараагийнх нь энэ одоо хадгалалтын асуудал, тээвэрлэлтийн асуудал дээр ямар ажил зохион байгуулж байна вэ? Энэ дээр хариулт авъя. 

Л.Элдэв-Очир: - Хариулт. Сайд өгөх үү? Б.Батзориг сайдын микрофоныг өгье. 

Б.Батзориг: - Ц.Гарамжав гишүүний асуултад хариулъя. Үнэхээр яамнаас барьж байгаа бодлого бол дотооддоо энэ төмс, хүнсний ногоо, улаан буудайгаа хангадаг болъё гэсэн ийм зорилт тавьж байгаа. Тэгээд энэ жилийн хувьд бол одоо улаан буудайгаа, төмсөө бол хангачих ийм боломжтой урьдчилсан баланс гарч байгаа. 
Хүнсний ногооны хувьд 60-аас 70 хувийг нь бол хангачих. Бид энэ үйлдвэрлэсэн бүтээгдэхүүнээ борлуулах, аж ахуйн нэгжүүдээ орлоготой болгох, хадгалах асуудал бол яг үнэхээр одоо тулгамдсан асуудал болоод байгаа юм. Бид Польшийн Засгийн газраас 50.0 сая еврогийн хөнгөлөлттэй зээл авч байгаа. Түүний 10.0 сая нь яг манай салбарт ногдож байгаа. Тэрүүгээр бид нар жилийн 4 улирал төмс, хүнсний ногоогоо хадгалж борлуулах склад зоориудыг 5 газарт. Улаанбаатарт 2, Дархан, Сэлэнгэд 3 гэсэн ийм тооцоо гаргаад явж байна. Тэгээд энэ ажил ирэх жилээс хийгдэх байх. 
Тэгээд энэ бол аягүй чухал. Үнэхээр үнэн. Бид одоо тарьж чаддаг болсон. Одоо бид нар хадгалаад тэндээсээ борлуулдаг. Жилийн 4 улирал борлуулдаг энэ бүтэц, зохион байгуулалтаа хийх гэж яам бас ТЭЗҮ хийж байна. Хотын даргатай ярьсан. 8 орчим га газрыг бас хотод ойролцоо ТЭЗҮ-г нь хийж байна. Бас одоо хотын иргэдийг жилийн 4 улирал төмс, хүнсний ногоогоор хангах. 
Татварын асуудал дээр бид нар энэ дээр бас болгоомжтой хандахгүй бол болохгүй. Монгол Улс дэлхийн худалдааны байгууллагын гишүүн орон. Бидний зорилго бол мэдээж одоо импортыг орлох. Хүнсний бүтээгдэхүүнийг дотооддоо үйлдвэрлэх, нэмүү өртөг шингээх, иргэддээ ажлын байртай болгох, орлоготой болгох бол энэ нь Монгол төрийн зорилго. Манай салбарын бодлого.
Худалдааны байгууллагын гишүүн учраас бид нар бас энэ татварыг бас анх бид нар бас элсэхдээ бас тодорхой тоонууд тохирсон юм билээ. Тэгээд тэр тоонуудаасаа бас дээшээ гаргаж чадахгүй. Гэхдээ энэ ажлууд бас хийгдэнэ гэдгийг бас эрхэм гишүүнд хэлэх байна. Баярлалаа. 
Л.Элдэв-Очир: - Баярлалаа. Ж.Энхбаяр гишүүний микрофоныг өгье. 

Ж.Энхбаяр: - Юуны өмнө нийт тариаланчдынхаа өмнөөс Б.Батзориг сайдад баярлалаа. Асуудлыг хурдан шуурхай шийдвэрлэж энэ жил Тариалан эрхлэлтийг дэмжих сангаас тариаланчдадаас 600 мянган төгрөгөөр тооцож улаан буудай хүлээж авах ийм шийдвэр гаргасанд үнэхээр их сайхан байна. 
Үндсэндээ сүүлийн 6 жил энэ үнэ хөдлөөгүй байсан. 560 гэдэг үнэ дээр явж байсан. 6 жилийн өмнөх валютын ханш, шатахууны үнэ ямар байсныг бид мэднэ. Үндсэндээ нэг дахин өссөн байгаа. Гэтэл улаан буудайны үнэ 6 жил тогтвортой хадгалагдаж байгаа. Энэ нь бага ч гэсэн тариаланчдад том их урам өгөх, эдийн засгийн хувь томоохон дэмжлэг болох байх гэж бодож байна. 
Өнөөдөр хувь байна уу, улс байна уу хамааралгүй ер нь байгаа бүх савандаа энэ байгаа ургацаа хурдан хурааж хийх хэрэгтэй байна. Энэ дээр тариалан эрхлэлтийг дэмжих сан, төр өөрийн нөөцөд байгаа бүх савандаа ойр орчмын бүс нутагт байгаа үр тариаг хүлээж ав. Худалдаж авахдаа биш. Зүгээр хүлээж авах хэрэгтэй байна. Хугацаа богино болсон. Үтрэмүүд үндсэндээ будаагаар дүүрсэн. Тариалалт зогсож эхэлж байна. Будаагаа хураах газар алга. 
Нөгөө талдаа уул уурхайн салбар идэвхсэнтэй холбоотойгоор бүх тээврийн машин үндсэндээ урд бүс рүү, говийн бүс рүү ажилд гарчихсан. Будааны тээвэр саатаж байна. Будаа тээвэрлэлт хүлээгдэж байна. Маш удаж байна. Энэтэй холбоотойгоор Замын цагдаагийн газарт хүсэлт гаргах хэрэгтэй болж байна. Будаа тээвэрлэлт хийж байгаа, хөдөө аж ахуйн тоног төхөөрөмж нааш нь цааш нь одоо яаралтай маневрлаж зөөж байгаа энэ авто машинуудыг хурдан түргэн нэвтрүүлэх асуудлыг Замын цагдаад онцгойлон одоо хүсэх хэрэгтэй байна. Тэр хөдөө яваа техникүүд чинь техник нь дутуу, гэрэл дохио олон зүйл байна л даа. Ингээд маш олон будаа ачсан, техник ачсан машинууд зам гүүрэн дээр саатаж байгаа. Өдөржин эргэлт хийгдэхгүй зогсож байгаа байдал гомдлууд маш их ирж байгаа. Энийг нэг харж үзээчээ гэж. 
Батлан хамгаалах салбар 10 сарын 01 гээд бүх хөдөө аж ахуйн салбарт ажиллаж байсан хүчээ татсан. Ийм шийдвэр гарсан байна лээ. Энийг хоёр долоо хоногоор сунгаж 10 сарын 15-ныг хүртэл. Ер нь ургац хураатал одоо бүх тал нь дэмжлэг үзүүлэхийг одоо Байнгын хороо бас энэ зохион байгуулалтуудаас яам, Тамгын газарт бичиг явуулмаар байна. Тэгэхгүй бол хүн хүрэхгүй байна. Үнэхээр хүн хүрэхгүй байна. Хөдөө аж ахуйн салбар маань өөрөө ажлын үнэлэмж багатай, цалин хөлс уул уурхайтай харьцуулахын аргагүй шүү дээ. Бага байдаг. 
Тэгэхээр энэ ургасан тариагаа бид нар маш богино хугацаанд авахгүй бол нөхцөл байдал хүндрэх вий. Их хэмжээний нойтон цас үргэлжлэн орохоор байна. Одоо хоёр ч удаагийн цас орчихлоо. Одоо гурав дахь нь орох гэж байна. Тариа их хэмжээгээр налсан. Бид одоо ургацын балансаас нэг 40 орчим хувиа алдах байх гэсэн тооцоо гарч байгаа. Хаягдал их гарч байгаа. Тарианы болц оройтсон. Ногоон тэжээлүүд их гарна. Ногоон тэжээл их гарч байгаатай холбоотойгоор энийг боож одоо улсын нөөцийн газар одоо тэжээлд нийлүүлэх ийм бодлогын асуудлыг бид бас Онцгой байдлын ерөнхий газар, Шадар сайдад бас Засгийн газарт Байнгын хороо тавих хэрэгтэй. Тэнд шаардлагатай эх үүсвэр тавимаар байна. 
Хаа байгаа тэр холын зүүн аймгуудаас өвс тээхээс илүү төвийн бүсэд байгаа энэ ногоон тэжээлийг улсын нөөцөд хүлээж авах нэг ийм ажил, зохион байгуулалтыг хиймээр байна. 
Нөгөө талаас гурилын үйлдвэрүүд буудай хүлээж авахгүй байна. Бид өнгөрсөн хоёр өдрийн өмнө бид тариаланчидтай, гурил үйлдвэрлэгчидтэй яамны төлөөлөл оролцоод Дархан хотод хуралдсан. Нэг зүйлийг хэлж байна. Бид засагт итгэхгүй байна гэдгээ гурил үйлдвэрлэгчид хэлж байна. Дотоодын аж ахуйн нэгжүүдээс үр тариа авдаг. Цагаа сунгая. Дарга аа. Та сунгаад өгчихөөрэй. 
Л.Элдэв-Очир: - Ж.Энхбаяр гишүүний цагийг сунгая. 1 минут. 

Ж.Энхбаяр: - Дотоодын тариаланчдаас буудай хүлээгээд авдаг. Худалдаж авдаг. Гэтэл импортын зөвшөөрлийг яам одоо хэд хэдэн удаа олгосон. Үүнтэй холбоотойгоор дотоодоос үр тариа авсан гурилын үйлдвэрүүд үндсэндээ алдагдалд орсон. Ихээхэн хэмжээний алдагдалд орсон. 
Тэгэхээр одоо энэ жил бид нар нэлээн боломжийн ургацыг одоо энэ үед хүлээж авч байгаа үед бол Монгол Улс импортоор улаан буудай болон бэлэн гурилыг оруулахгүй байх ёстой гэдэг ийм бодлогын шийдвэрийг бид бас Байнгын хороо гаргаж яаманд үүрэг даалгавар өгмөөр байна. Энэ үнэхээр том түлхүүр одоо шийдвэрлэх асуудал байдаг юм байна. Нэгэнт гаднаас бэлэн бүтээгдэхүүн авч байгаа үед бид нар аваад үйлдвэрлээд илүү зардал гаргах ямар шаардлага байна вэ гэдгийг гурил үйлдвэрлэгчид хэлж байна. Тийм болохоор итгэлцэл хэрэгтэй байна. Энэ дээр Б.Батзориг сайд энийг байнга илэрхийлж ирлээ. Сайшааж хэллээ. Оруулахгүй гэдгийг. 
Тэгэхээр Байнгын хороо энийг бас баталгаажуулах хэрэгтэй байна гэдгийг хэлье. 

Л.Элдэв-Очир: - За баярлалаа. Дараа нь үг хэлэх цаг өгье. Тэгье. Д.Тэрбишдагва гишүүний микрофоныг өгье. Асуулт. 
Д.Тэрбишдагва: - Би энэ Б.Батзориг сайдыг сүүлийн 60 жилд техникийн шинэчлэл юу ч хийгээгүй гэдэг дээр гайхаад сууж байна л даа. 60 жилийн өмнө техник шинэчлэл хийсэн. Ер нь бол бас түүхээ мэдэхгүй бол болохгүй ээ, Б.Батзориг сайд аа. Бас тэгж урьд өмнөхөө. Монгол төр энэ газар тариаланд маш их анхаарал тавьсан шүү дээ. 
2000 онд газар тариалангийн үйлдвэрлэл 11-ээс 13 хувь нь, улаан буудайн 11-ээс 13 хувийг нь бид өөрсдөө хангаад бусдыг нь гадаадаас авч байсан шүү дээ. Төмс, хүнсний ногоо байхгүй болчихсон байхгүй юу. Тэгээд 2000 оноос хойш энэ чинь нөгөө үрээ идэхээр үнээгээ идээ гэдэг үг байдаг. Тийм учраас “Үр” хөтөлбөрөөс авхуулаад бид зөндөө. Нөгөө Атрын III аян гээд зөндөө юм хийж байгаад. Өдийд бол муу сайн ч гэсэн энэ ногоогоо тарьдаг, ногоогоо хангадаг, хүнсний ногоогоор хангадаг. Тэгээд улаан буудайгаа 100 хувийн асуудал ярьж байна шүү дээ. 10-аас 11, 13-хан хувьтай байсан юмыг ингэж оруулж ирсэн. Тэгээд техникийн шинэчлэл энэ тэр бол маш их хийгдэж эхэлж байсан. 
Ганцхан энэ дээр бол санал нэг зүйл бол цаашдаа энэ техникийн шинэчлэлийн бодлогыг хаанаас авах вэ гэж. Одоо Оросын тоног төхөөрөмж авч JOHN DEER битгий ав гэж хэлж болохгүй л дээ. Тийм учраас яг Хүнс, хөдөө аж ахуйн яамны энэ Газар тариалан эрхлэх сангийн бодлогоороо бол яг нэг чиглэлээр бодлого явуулмаар байна. Гэхдээ бас зовлон нь тэр шүү дээ. Одоо ингээд сая Орос мөнгө өгсөн учраас Оросын тоног төхөөрөмж авах ёстой. Хятад мөнгө өгөх юм бол бид Хятадын тоног төхөөрөмж авахгүй бол бас болдоггүй тал бий л дээ. Тийм учраас энэ техникийн шинэчлэлийн бодлого дээр бас нэлээн анхаарах ёстой ч гэсэн энэ өгч байгаа газруудыгаа одоо бид цаашаа гадаад бодлого дээрээ. Ерөөсөө эсвэл манай газар тариаланг танай нэг улс янзлаад тэгшлээд яв. Эсвэл танайхаас л авъя гэсэн ийм бодлого явуулах юм байгаа юм. Ингэхгүй бол энэ техникийн бодлого чинь болохгүй шүү гэж нэгдүгээрт хэлмээр байна. 
Хоёрт нь бол энэ 600 мянгаар улаан буудай худалдаж авч байгаа нь сайн хэрэг. Тэгэхдээ энэ дээр одоо та бүгд маань бодлогоо гаргаад гурилынхаа үнийг яаж барих вэ. Гадаадын гурил хямдхан болчихоод дотоодынхоо гурилын үнэ, нөгөө танайх 600 мянгаар аваад байдаг. Гурилын үйлдвэрүүд чинь арай хямдхан авдаг. Гадаадын гурил, гадаадын улаан буудай гээд сая Ж.Энхбаяр гишүүн ярилаа шүү дээ. Энэ бүх гурав дөрвөн төрлийн балансын хоорондын уялдаа холбоог тооцоо гаргаж байж эцсийн шийдвэрээ зөв гаргаж ярихгүй бол энэ нэг 600 сайн дэмжлэг болж байгаа ч гэсэн энэ дээрээ сайн бодоод эцсийн гурилын үнэ маань нэмэгдээд эцсийн хэрэглэгчид маань одоо үнэтэй гурил хэрэглэх вий гэдгийг бол. Энийг ямар дотаци өгөх ёстой юм. Та түрүүн зөв хэлээд байна л даа. Дотаци өгөх ёстой. 
Тэгвэл гурил дээр нь бид ямар дотаци өгөх ёстой. Тэгж байж эцсийн хэрэглэгч маань өөрийнхөө гурилыг бас хямд үнэхээр хэрэглэхгүй бол. Өөрийнхөө гурилыг өндөр үнээр хэрэглэчихвэл бас амаргүй шүү дээ. Тэгэхээр энэ дээр бас анхаарах хэрэгтэй гэж бодож байна. 
Тэр усжуулалтын асуудал бол үнэхээрийн одоо энэ усжуулалт бол анхаарах ёстой л доо. 1990 оны хувьчлалаар бол ерөөсөө трактор, усжуулалт, бүгдийг нь хачин болгосон шүү дээ. Тэгээд ийм байдлаас өдий хүртэл бас нэг 18 жилийн хугацаанд овоо хөл дээрээ зогсож байгаа. Энэ салбарыг одоо ямар л дэмжлэг туслалцаа байна одоо бол тогтворжуул, жигдрүүл. Эцсийн эцэст одоо ард түмэндээ хямдхан чанартай бүтээгдэхүүнээр хангах асуудал байгаа. 
Би нэг асуудлыг анхаарахгүй бол болохгүй гэж бодож байгаа. Энэ газар тариалан чинь одоо байна шүү дээ энэ тракторчин, комбайнчин, мэргэжлийн ажилчингүй болсон. 2 цаг унтаж байна гэж байна. Өөр хүн байхгүй юм чинь. Тэр оюутнууд очоод трактор барьж чадахгүй, комбайн барьж чадахгүй. Цэргүүд очоод барьж чадахгүй. Тэгэхээр одоо бол манайд чинь бол мэргэжлийн бодлого гэж...
Л.Элдэв-Очир: - Д.Тэрбишдагва гишүүний 1 минутыг өгье. 

Д.Тэрбишдагва: - Энэ “Ажилсаг Монгол” хөтөлбөр гээд л мэргэжилтэй ажилтан бэлтгэх асуудлыг одоо сүүлийн гурав, дөрвөн жил ярьж байна. Одоо Шаамарт нэг мэргэжлийн сургалт байж байгаа. Сэлэнгийн төвд нэг байж байгаа. Баянчандманьд гээд. Энэ гуравт нь одоо гуравхан сургууль хагас дутуу явж байгаа. Одоо манай бүх мэргэжлээр сургалт бол косметикчин болж байна. Одоо массажчин бэлдэж байна. Үсчин бэлдэж байна. Яг одоо энэ мэргэжлийн сургалт дээр, энэ бодлого дээр танайх одоо энэ мэргэжлийн яам, хөдөлмөрийн яам энэ тэртэйгээ ярьж. Энэ мэргэжлийн боловсон хүчин бэлтгэхгүй бол цаад хэдэн тариалан чинь хичнээн юм тариад эцсийн эцэст муу хэдэн тракторчин, комбайчин ч үгүй болсон шүү. Тийм учраас өөр зоотехникч, тэгээд одоо агрономич гээд л дунд мэргэжлийн чадварлаг одоо жинхэнэ үйлдвэрийн эздүүдийг жижиг, дунд үйлдвэрийн тийм. Газар тариалангийн жижиг, дунд үйлдвэрийн эздүүдийг бэлтгэх байхгүй юу. Түүнээс комбайнчин хүн өөрөө газар тариалангийн эзэн байж болно шүү дээ. 
Л.Элдэв-Очир: - За баярлалаа. Д.Тэрбишдагва гишүүн ээ. Хариулт байгаа юу энэ дээр. Бодлогын асуудлууд яригдаж байна. Мэргэжилтэй боловсон хүчин бэлтгэх асуудал. 

Гишүүд асуулт асууж, хариулт авч дууслаа. Сайдын мэдээлэлтэй холбогдуулаад үг хэлэх гишүүд товчлуураа даръя. За баярлалаа. Ж.Энхбаяр гишүүний микрофоныг өгье. 
Ж.Энхбаяр: - За би Д.Тэрбишдагва гишүүний үгийг үргэлжлүүлмээр байгаа юм. Тэр мэргэжил сургалтын 3 төв байгаа. Хөдөө аж ахуйн мэргэжилтэн бэлтгэдэг. Хөдөлмөр, нийгмийн хамгааллын яамны харьяа. Б.Батзориг сайдад ер хамаа байхгүй. Хөдөө аж ахуйн их сургууль нь Боловсрол, соёл, шинжлэх ухааны яамны харьяа. Хөдөө аж ахуйн яаманд ер хамаа байхгүй. Хүрээлэнгүүд яаманд хамаа байхгүй. Нэг ийм л дампуу байдалд орчихоод байгаа юм. 
Хүн, ажлын хүч, мэргэжил, тэр шинжлэх ухаан, энэ бодлого бүх юм зангидах ёстой яам нь өөрөө хийх тийм хөл гаргүй болчихоод байгаа юм. Ийм л байдлыг бид засах ёстой болоод байгаа юм. Байнгын хороон дарга аа. Энэ бид нар маш одоо бодлогын хувьд. Бид нарын хийх ажил чинь бодлого шүү дээ. Тэгээд бид гишүүдийгээ нэг Дархан, Сэлэнгийн бүс нутагт бүгдээрээ очоод тэр тариан талбай дээр Байнгын хорооныхоо хурлаа хийгээд энэ салбарын өнөөгийн байдлыг нэг ярих хэрэгтэй байна. Монгол Улсын хөрс юу болж байна. Энэ цаг уурын өөрчлөлт ямар хүчтэй явагдаж байна. Цаашдаа ийм маягаараа явбал бид ард түмнээ хүнсээр хангаж чадах уу, үгүй юу. Энэ газар тариаланг яавал эрчимжүүлэх вэ, яавал усжуулах вэ. Энэ технологийн бодлогын шийдлийг одоо яаж хийх вэ. 
Ер нь энэ хөдөө аж ахуйн салбарыг иж бүрнээр нь хөгжүүлэх нэг ийм томоохон хөтөлбөр, төлөвлөгөөг гаргамаар байгаа юм. Энэ гадаадын тэр мэргэжлийн улсууд, дотоодын эрдэмтэд мэргэдийг дайчлаад бид энэ ондоо багтаад ер нь энэ өвөлдөө Монгол Улсын хөдөө аж ахуйн салбарыг сэргээн хөгжүүлэх, шинжлэх ухаан, технологи, инновацийг нэвтрүүлэх, улмаар хүнс экспортлогч орон болгох, ард түмнээ эрүүл хүнсээр хангах том зорилтыг хангасан нэг том хөтөлбөрийг гаргаж ирье. Ер нь бид нарт юу байгаа юм, ямар боломж байгаа юм. Манай хөдөө аж ахуйн чадавхаа нэг тодорхойлмоор байна. Тэгээд тэр хүрээндээ ярьдаг, хэлдэг, тэнд бодлого чиглэл, хөрөнгө оруулалт, төсөв нь чиглэдэг болмоор байгаа юм. 
Үнэхээр энэ салбар маш хүчтэй бид хоцрогдож байна. Дэлхий ертөнцөөс. Үнэхээр бодлогын гадна хаягдчихаад байна. Бүгд тэгээд л уул уурхай, уул уурхай гэж яваад байна. Биш ээ. Хөдөө аж ахуйн салбар бол хамгийн одоо улс орны хөгжлийн тогтвортой суурь. Яагаад дэлхийн бүх улс орнууд, хөгжилтэй орнууд энэ хөдөө аж ахуйгаа дэмжээд хөрөнгө оруулалтыг нь, дотацийг нь өгөөд тэндээ хүнээ ажиллуулаад байгаа юм бэ. Хамгийн тогтвортой ажлын байр, тогтвортой тайван амьдрал. Энэ улс орны хөгжлийн гол баталгаа болдог. Уул уурхай биш шүү дээ. Уул уурхай ажлын байр бий болгохгүй. Хөдөө аж ахуй хөгжиж байж бид нар хөнгөн хүнсний үйлдвэр бий болно. Уул уурхай ухаад л дуусна шүү дээ. 
Тэгэхээр уул уурхайн энэ өсөлтийн үеийг ашиглаад тэндээс олсон боломж нөөцийг бид энэ салбар луу чиглүүлэх бодлогыг нь гаргаж өгмөөр байгаа юм. Зөвхөн энэ жил гэхэд л одоо бид нар уул уурхайгаас 500 гаруй тэрбумын нөөц үүснэ шүү дээ. Ашиг үүсэж байгаа юм. Тэр Хүний хөгжил санд орж ирж байгаа юм. Энийгээ бид нар тараагаад идээд уух асуудал биш. Тэр мөнгөөрөө Монголынхоо хөдөө аж ахуйн салбарыг босгочихъё, шинэчилчихье, усжуулчихъя, хүнсний үйлдвэрүүдээ барьчихъя гэдэг бодлогыг бид гаргаж өгөх ёстой шүү дээ. Энийгээ Их Хурлын бодлого болгоод, намын хөтөлбөр болгоод ингээд шийдэхгүй бол тэр мөнгө тэгээд л цацагдаад дуусна. Тараагдаад л дуусна. 
Дэлхийн бүх одоо тэр Канад нь байна уу, Норвеги нь байна уу тэр газрын баялаг дээр тулгуурлаж хөгжиж байгаа орон чинь олсон тэр боломжийг л дандаа тэр салбараа босгож ирээд байгаа байхгүй юу. Тэгэхээр бид нарт нэг ийм бололцоо гарч ирээд байна. Тэгэхээр энд тэр нөөцийг дайчлахын тулд яам маань үнэхээр дотоод хүч нөөц, мэргэжлийнхээ нөөцийг дайчил. Бид бүх талын улс төрийн дэмжлэг үзүүлээд Монгол Улсын хөдөө аж ахуйн салбарыг хөгжүүлэх томоохон хөтөлбөрийг бид гаргаж энэ Улсын Их Хуралд танилцуулж хөрөнгө санхүүгээ нэг шийдье. Үнэхээр цаг алдагдаад байна. Дэндүү цаг алдагдаж байна. 
Тэгэхээр гишүүд ээ, ажлаа зохицуулаад бүгдээрээ Дархан, Сэлэнгийн бүс нутгаар нэг тойрцгооё. Энэ далимдаа бас тэр бүс нутагт болоод байгаа энэ уул уурхайн алтны замбараагүй ашиглалт олборлолтын асуудлыг нэг үзчихье. Нэг ийм л зүйл байна. Энийг нэг зохион байгуулаачээ гэж. 
Л.Элдэв-Очир: - Ж.Энхбаяр гишүүнд баярлалаа. Д.Эрдэнэбат гишүүний микрофоныг өгье. 

Д.Эрдэнэбат: - Өнөөдөр бас нэлээн юмыг л ярьж байна. Б.Батзориг сайд толгой дохиод л суугаад байна. Толгой дохиод асуудал хэдүүлээ шийдэхгүй л дээ. Бид нар та хэдэд хэлж байгаа шүү дээ. Сая Ж.Энхбаяр гишүүн ярилаа. 
Дархан, Сэлэнгийн бүсэд үнэхээр энэ газар тариалангийн онцгой стратегийн хүнсний бүс мөн юм бол тэнд бид нар нэг цуглаж. Асуудал шоолохдоо биш. Нэг цуглаж тэр газар тариаланчидтай, тэр малчидтай цуглаж асуудлаа ярих цаг болсон. Энийг би аль хавар танд хэлсэн. Та толгой дохиод одоо зун өнгөрөөд, намар өнгөрөөд одоо өвөл боллоо. Одоо өвөл ярья гэж байна. Тэгээд өвөл ярихгүй хавар дахиад ярья гэж ийм хугацаа битгий сунгаарай. Энийгээ хэдүүлээ яримаар байна. Үнэхээр бодлогоо бид нар өөрчлөх цаг болсон. 

Би түрүүн танд хэллээ шүү дээ. Газар тариалан жилийн эргэлт нь 200 тэрбум төгрөг л байдаг юм байна. Энэ Монгол хүний эрүүл хүнсний тухай асуудал л байдаг юм байна. Өөр юу ч байхгүй. 3-хан сая хүнтэй Монгол. Энэ төр нэг 200 тэрбум төгрөгийг жилийн эргэлтээс гарах эрсдэлийг нэг 5, 10 тэрбум төгрөг. Тийм үү. Тэрийг харамлаад суугаад байх шаардлага байхгүй юм байна. Бид нар улаан буудайгаа төрдөө авах ёстой юм байна. Саваа бэлдэх хэрэгтэй юм байна. Чөлөөт зах зээл гэж байна. Зохицуулалттай зах зээл гэж байна. Хэдий бид нар ардчилалд амьдарч байгаа ч гэсэн. Тэгэхдээ гуравхан сая хүнтэй онцлогтой энэ Монгол Улс энэ стратегийн бүтээгдэхүүний гурил, будаа, үр тарианыхаа ард түмнийхээ эрүүл хүнсийн юмыг бодлогын зохицуулалт хийхгүй бол энэ маягаар бол явахгүй. 
131 дүгээр тогтоол гарлаа. Газар тариалангийн бүс тогтоох тухай. Хүн болгон баярласан байх. Тариаланчид. Эхний ажил нь хашаажуулалт гэж эхэллээ. Бизнесээр эхэллээ. Ийм жудаггүй юм бид нар цаашдаа хийж болохгүй ээ. Таны жаахан хийсэн гайгүй зүйлийг чинь бүгдийг нь энэ хашаажуулалт чинь баллуурдсан. Би Ц.Болорчулуун дарга хэлсэн. Ний нуугүй. 8.3 сая төгрөгийн үнэтэй, өртөгтэй ийм өндөр үнэтэй хашаа гэж байж болохгүй ээ. Тэрийг нь эргээд тариаланчид төлдөг гэдэг тийм замбараагүй юм байж болохгүй ээ. Тэгэхээр наадахаа нэг эргэж хараачээ гэж би хэлж байгаа. 
Сая 600-г бол өрөнд авахаар шийдлээ. Тийм ээ. Өрийн будаанд 600-гаар үнэлж авахаар. Одоо яг оптимал энэ жилийн улаан буудайн үнэ хэд байх юм бэ гэдгийг бас нэг үнээ бид нар бол зарлах шаардлагатай байх. Энийг бас тариаланчид харж байгаа байх гэж би ингэж бодож байна. Тийм. 
Ер нь бол бид нар тулгамдсан хэд хэдэн асуудал байгаа юм. Би одоо танд өнөөдөр хэлэхэд. Ер нь энэ тариаланчдынхаа энэ оруулж ирж байгаа, импортоор оруулж ирж байгаа техник, тоног төхөөрөмжид нэг их шальтай юм байхгүй юм билээ л дээ. Энэнийх нь одоо гаалийн татварыг нь ингээд улс чөлөөлчихөж болдоггүй юм уу. Энийг санал оруулаачээ Засгийн газар. Их Хурал бид дэмжье. Жилд үсрээд 3, 4 тэрбум төгрөгийн л асуудал яригдаж байх шиг байна зайлуул. Авч байгаа техникийн хэмжээ нь. 
Хоёрдугаарт, энэ урамшуулал гэдэг буруу ойлголтыг нэг засаж залруулахгүй юм уу. Энэ чинь урамшуулал биш шүү дээ. Энэ тариаланчдад орж байгаа, гарч байгаа нөхөн олговор байхгүй юу. Үнийн зөрүүний. Энийг одоо тариаланчид нэг шагнал аваад байгаа юм шиг ойлгоод байдаг юм шиг байна лээ. Энэ урамшуулал гэдэг юмныхаа учрыг зөв олоод. Энэ дээр нэмэгдсэн өртгийн албан татвар төлж байгаа асуудлыг Сангийн яамтайгаа ярьж байгаад ингээд нэг учраа олцгоох юм уу. Энэ тулгамдсан асуудлын тухай ярьж байна. 
Гурав дахь тулгамдсан асуудал. Энэ гурилын үйлдвэрүүд үр тариаг авахдаа өөрийнх нь шинжилгээ, лабораториор оруулдаг юм байна. Өөрсдийнхөө. Тэгээд баахан хорогдол тооцдог юм байна. Янз янзын юм гаргадаг юм байна. Тэгээд буудайных нь үнэ тариаланчдынх буудаг юм байна. Энэ лабораторийг хөндлөнгийн лаборатори маягаар зохион байгуулж болдоггүй юм уу. Гурилын үйлдвэр ч харьяалагдахгүй, тариаланчид ч харьяалагдахгүй. Тийм ээ. Хөндлөнгийн. Одоо мэргэжлийн яамд хаана харьялагдах юм. Энийг зохион байгуулахад бидний энэ зохион байгуулалтын л асуудал өгүүлэгдээд байх шиг байна. 
Энэ жил хэрвээ балансаар гурил хангалттай гэж бол та сая квотыг бол өгөхгүй гэж ярилаа. Импортоор будаа авахгүй. Тийм ээ. Авахгүй. Сайн байна. Одоо гурилыг бас тэгэхгүй юм уу. Яах вэ бид нар 20 хувь хүртэл тавих хэмжээтэй. Тийм ээ. Тэр нь тийм байна уу, үгүй юу. Нэг үзээд гаднаас гурил авахгүй байх юм руу явахгүй бол. Тэгж байж бид нар гурилын үйлдвэрүүдээ бас дэмжихгүй юм уу. Гэх мэтийн одоо Засгийн газрын хүрээнд шуурхай шийдэх асуудлууд байна гэдгийг та бас дотроо нэг бодоочээ. 
Тэгээд би зүгээр өөр юм ярихгүй. Би танд бичгүүдээ юмаар өгчихнө. Бичгээр өгчихнө. Асуудлаа. Тэгэхээр хэдүүлээ энэ тариаланчдын ажил дуусахаар энэ тариалангийн үр дүнгээр бүгдээрээ намар одоо. Намар ч гэж дээ. Одоо намрын сүүл сар болох нь байна шүү дээ. 11 сар, 12 сарын үед Сэлэнгийн бүсэд очиж хурлаа хийсэн нь дээр байх. Хэдүүлээ жаахан асуудал шийдэж ярья нүүр нүүрээрээ. Ер нь бодлогынхоо асуудлыг жаахан өөрчлөх цаг нь болсон байна гэж би ингэж харж байгаа. За их баярлалаа. Өнөөдөр мэдээлэл өгсөн явдалд. 
Л.Элдэв-Очир: - Д.Эрдэнэбат гишүүнд баярлалаа. Д.Тэрбишдагва гишүүний микрофоныг өгье. 

Д.Тэрбишдагва: - За мэдээлэл өгсөнд баярлалаа. Өнөөдөр бол яг ургацын баланс дээр тулгуурлаад энэ дээр хэд хэдэн асуудлыг шийдэх, бас зөвлөмж өгөх ёстой байх л даа. Тэгээд даанч жаахан оройтчихлоо. Түүнээс биш энэ дээр уг нь жаахан тодорхой зөвлөмжүүд өгөөд, бас шийдвэр гаргасан бол зүгээр байсан юм. 
Энд ургацын балансыг бид дахиж нэг авч хэлэлцэх байх. Зүгээр ер нь бол одоо нэг ийм ажил хиймээр байна. Б.Батзориг сайд аа. Байнгын хороон дарга аа. Атар газар эзэмшсэний 60 жилийн ой болох гэж байна. Атар газар эзэмшсэний 50 жилийн ойд зориулаад бид томоохон арга хэмжээ зохион байгуулаад атар эзэмшсэний 50 жилийн ой 2009 онд би Хүнс, хөдөө аж ахуйн сайд байсан. Олон ажил зохион байгуулаад маш их дэвшилттэй их том төлөвлөгөөнүүд гаргаад ингээд их том дэвшил гарсан юм. Тэр дэвшлийн үр дүнд С.Баяр гээд нэг нүдний шилтэй нөхөр байна шүү дээ. Ерөнхий сайд. Тэр бол нөгөө юу гэсэн шүү дээ. Атрын III аян гээд. Уг нь Атрын III аян гэж бид зарлах уу, аль эсвэл Атар газар эзэмшсэний 50 жилийн ойд зориулсан том арга хэмжээ зохион байгуулах уу гээд. Тэгээд Атрын III аян гэдэг одоо энэ салбарын хүмүүсийн хийж бүтээсэн ажлыг С.Баяр ганцхан Атрын III аян гэдэг үгээр л өөрийн болгож аваад л. Одоо хүртэл С.Баярын Атрын III аян гэж ярьдаг юм л даа. 
Тэр чинь атар газар эзэмшсэний 50 жилийн ойд зориулсан тэр бүх салбарынхны бүтээсэн гавьяа. Бүтээж хийгээд зорьж байсан зорилгыг нь бол нэг нэр өгснөөрөө одоо мундаг юм авсан байхгүй юу. Тэгэхээр бид нэрийн асуудал биш одоо таны үед манай Байнгын хороо хамтарч шийдвэр гаргаад. Өнөөдөр шийдвэр гаргах юм уу. Эсвэл энэ ургацын балансынхаа дараа шийдвэр гаргах юм уу. Атар газар эзэмшсэний 60 жилийн ойн арга хэмжээ гэсэн нэг том арга хэмжээ зохион байгуулмаар байна. Энэ дээр жинхэнэ усжуулалтын асуудлыг. Тэр одоо үр тарианыхаа асуудлыг. Гурил будааныхаа асуудлыг. Зоорийн асуудлыг. Техникийнхээ асуудлыг ер нь яаж шийдэх вэ гээд яг 60 жилийнхээ ойгоор 2019 онд нэг. Яг ийм нэг арга хэмжээн дээр зориулаад Засгийн газар нь ч гэсэн, Улсын Их Хурал нь ч гэсэн энэ дээр нэг том юм хийчих юм биш үү. Бид одоо Байнгын хороо ч гэсэн энэ дээр нэг одоо нэг яг 60 жилийн ойд нь зориулаад тэр татвар, түрээс энэ боловсон хүчний бодлого юу байдаг юм ийм нэг. 
Атар газар эзэмшсэний 60 жилийн ой гэсэн ийм зориулсан Байнгын хороо яам хоёр хамтрах юм уу. Эсвэл яам дангаараа боловсруулж орулж ирээд бид нараар төлөвлөгөө, бодлогоо танилцуулах юм уу. Энэ дээр ер нь яг төсөв хэлэлцэж байх үеэс. Одоо та нар яах вэ ажил ихтэй байгаа байх. Тэгэхдээ яг ийм том бодлогын юмыг бол зэрэгцүүлээд ярьчих болох байх шүү. Яг яамны хүмүүс бүгдээрээ хөдөө орон нутаг дээр очоод ажлаа даахгүй байх гэж бодож байна. Тэгээд салбарын эрдэмтэн судлаачид гэж байгаа. Хүрээлэнгүүд гэж байгаа. Ингэхээр бол энэ атар газар эзэмшсэний 60 жилийн ойд зориулаад бид одоо энэ чинь сая бол манай энэ хоёр гишүүн бол Дархан, Сэлэнгийн сав газар л яриад байна л даа. Орхоны сав газар, Халхын голын сав газар гээд ингээд. Халхын голд чинь бас их орчин үеийн тоног төхөөрөмж хэрэглэсэн газар тариалан, мал аж ахуйг хослуулсан ийм зүйлүүд их яваад байгаа юм л даа. 
Бид газар тариаланг хөгжүүлнэ гэдэг чинь зөвхөн хүнсний ногоо, гурил, будаагаар хангах асуудал биш шүү. Малын тэжээл үйлдвэрлэж бид цаашдаа малаа тэжээлтэй байнгын дөрвөн улирлын тэжээлтэй мал байж экспортын бүтээгдэхүүн гаргахгүй бол. Бид өвлийн улиралд нь нэг жаахан. Одоо 11 сараас 1 сарын хооронд жаахан мал нядлаад бусад үед нь туранхай малаа гаргаж болохгүй шүү дээ. Тийм учраас энэ иж бүрэн мал аж ахуй, газар тариалангийн том төсөл байх ёстой. Түүний суурь нь бол газар тариалангийн төсөл. За мал аж ахуйн төслийн суурь нь байх ёстой гэдэг үүднээс ийм зүйлийг хийвэл яасан юм. 
Энэ боловсон хүчний бодлого дээр бол мэдээж энэ Хөдөлмөрийн яам  хариуцаж явдгаараа явах байх. Салбарын бодлогын асуудал хариуцсан яамдууд хамтарсан ажил зохион байгуулж энд гадагшаа дотогшоо энэ хүн сургах асуудал явуулмаар байна. Бид одоо Германтай замын чиглэлээр одоо 30 хүн явуулчихлаа шүү дээ. Германд цаашдаа ч явуулах боломж байгаа. Япон руу явуулмаар байна. 
Ялангуяа бид энэ газар тариалан, мал аж ахуйтай холбоотой асуудлуудыг яг энэ Өвөр Монголын Өөртөө Засах Оронтой энэ Засгийн газрын хэмжээнд ингэж яривал болох юм билээ. Би одоо Элчин сайдын яамтай нь ингээд уулзсан. Танай Засгийн газраас хөдөө аж ахуй гэдэг юм уу ийм чиглэлээрээ тодорхой хугацаанд мэргэжлийн хүнийг бэлтгэе гэсэн юм яривал болно. Даанч Засгийн газар чинь албан ёсоор одоо Засгийн газар дээр тавих хэрэгтэй гэж. Бид бол одоо цаашдаа бол хүн гэдэг бол хөгжлийн гол чухал суурь шүү. Түүнээс биш.../минут дуусав/
Л.Элдэв-Очир: - За Д.Тэрбишдагва гишүүнд баярлалаа. Тэгэхээр сайдын мэдээлэлтэй холбогдуулж гишүүд үг хэлж дууслаа. 

Түрүүний би хуралдаан хаахаас өмнө нэг асуудал асуух гэсэн юм та нөхдөөсөө. Түрүүн нөгөө хуулийн төсөлтэй холбогдуулаад ажлын хэсгийг ахлах саналаараа гишүүд байна уу? Хэлэлцэх эсэхээ шийдсэний дараагаар. Тийм ээ. За тэгэхээр өнөөдрийн Байнгын хорооны хуралдаан үүгээр дуусаж байна. Гишүүдэд их баярлалаа. 
 

Дууны бичлэгээс буулгасан:

